
Pesh Lafẓ 
 Allāh Taʻālá ne Rasūle Mukarram, Nabīye 
Muḥtashim, Raḥmate ʻĀlam ṣallá Allāhu ‘alayhi wa-ʻalá 
Ālihī wa-sallam ko Sayyidu al-Mursalīn aur Ḳhayru al-
Bashar banā kar mabʻūs ̲ farmāyā hai. Āp ṣallá Allāhu 
‘alayhi wa-ʻalá Ālihī wa-sallam kī beʻsa̲t ke baʻd silsila’e 
Nubūwat ḳhatm ho gayā hai, Āp ṣallá Allāhu ‘alayhi wa-
ʻalá Ālihī wa-sallam ke baʻd ko’ī Nabī nahīṅ ā’egā keh jis 
kī ittebāʻ kī jā’e. Lekin Ummat ko Qiyāmat tak ke liye Dīn 
Islām par isteqāmat ke sāth kār-band rakhne ke liye kisī 
niṣābe ḥayāt aur namūna’e kāmil kī bhī za̤rūrat thī. 

 Isī za̤rūrat kī takmīl ke liye Allāhu tabārak wa-
Ta‘ālá ne Qur’ān Majīd kī ṣūrat meṅ Ummate 
Muḥammadīyah ko mukammal zā̤biṭa’e ḥayāt ʻaṭā farmā 
diyā aur use har qism kī taḥrīf se bhī maḥfūẓ qarār de kar 
tā-Qiyāmat is kī ittebāʻ lāzim qarār de dī hai. Is ke sāth 
Ḥuzṳ̄r Nabīye Akram ṣallá Allāhu ‘alayhi wa-Ālihī wa-
sallam kī Sunnat ko lāzim qarār diyā keh Āp ṣallá Allāhu 
‘alayhi wa-ʻalá Ālihī wa-sallam kā uswa’e ḥasanah har 

Ummatī ke liye qābile taqlīd hai. Is par mustazād Ḥuzṳ̄r 
Nabīye Akram ṣallá Allāhu ‘alayhi wa-Ālihī wa-sallam ke 
ba-rāhe rāst zere tarbīyat răhne wālī hastiyāṅ Ahle Baite 
Aṭhār ʻalayhimu al-salām aur Ṣaḥāba’e kirām raḍiya 
Allāhu ‘anhum kī maḥabbat-o ittebāʻ ko lāzim qarār de 
diyā keh yeh woh qābile taqlīd hastiyāṅ haiṅ jin kī ittebāʻ 
dunyā wa āḳhirat meṅ kām-yābī wa kām-rānī kā za̲rīʻah 
banegī. 

 Ahle Baite Aṭhār kī maḥabbat-o ittebāʻ to nuṣūṣe 
sharʻīyah se sā̲bit hai. Ummu al-Kitāb Qur’āne Majīd ne 
Ahle Baite Aṭhār kī mawaddat ko Ajre Risālat qarār de kar 
īmān kā lāzimī juwz qarār diyā hai. Ḥuzṳ̄r Nabīye Akram 
ṣallá Allāhu ‘alayhi wa-Ālihī wa-sallam ke mutaʻddid 
farāmīn is par shāhid haiṅ. Āp ṣallá Allāhu ‘alayhi wa-ʻalá 
Ālihī wa-sallam ne in muqaddas nufūs se maḥabbat ko 
Allāh Taʻālá aur us ke Rasūl se maḥabbat th̥ăhrāyā hai aur 
un se buġhz ̤ ko Allāh aur Us ke Rasūl se buġhz ̤ ke 
mutarādif qarār diyā hai. 

 Inhī farāmīne mubārakah meṅ se ek Ḥadīse̲ 
T̲h̲aqalayn hai. T̲h̲iqal kā luġhawī maʻná waznī aur 
ziyādah qadr-o qīmat wālī chīz ke haiṅ. T̲h̲aqalayn yaʻnī 

do intehā’ī qīmatī chīzeṅ: Qur’ān Majīd aur Ahle Baite 
Aṭhār ʻalayhimu al-salām. Āp ṣallá Allāhu ‘alayhi wa-ʻalá 
Ālihī wa-sallam ne Qur’ān Majīd aur Ahle Baite Aṭhār 
ʻalayhimu al-salām kī ahammīyat ko ujāgar karte huwe 
farmāyā hai keh maiṅ tum meṅ do ʻaẓīm chīz ch̥or̥e jā 
rahā hūṅ: Qur’āne Majīd aur mere Ahle Bait. Jab tak tum 
in kī maḥabbat aur ittebāʻ ko mazb̤ūṭī se thāme rakhoge 
kabhī gum-rāh nahīṅ hoṅge. Goyā dunyā wa Āḳhirat meṅ 
kām-yābī aur hidāyat kā za̲rīʻah in T̲h̲aqalayn ko qarār 
diyā hai. Phir in T̲h̲aqalayn ko lāzim-o malzūm qarār dete 
huwe un kī rifāqat ko Ḥauze̤ Kawth̲̲ar yaʻnī Roze Qiyāmat 
tak qā’im-o dā’im farmāyā hai. Goyā jo un ke sāth 
tamassuk iḳhtiyār karegā woh un ke ṭufail Ḥauze̤ 
Kawth̲̲ar tak rasā’ī bhī pā legā yaʻnī Uḳhrawī fauz-o falāḥ 
usī kā muqaddar th̥ăhregī jo is dunyā meṅ Qur’ān Majīd 
aur Ahle Baite Aṭhār ʻalayhimu al-salām kā dāman 
mazb̤ūṭī se thām rakhegā. 

 Al-ġharaz!̤ Is Ḥadīs-̲mubārak meṅ Ḥuzṳ̄r Nabīye 
Akram ṣallá Allāhu ‘alayhi wa-Ālihī wa-sallam ne Ummat 
kī us za̤rūrat ko kamā ḥaqquhū pūrā farmā diyā hai keh 
jo us kī iṣlāḥ aur ittebāʻ kā za̲rīʻah bane, yaʻnī Qur’ān 

Majīd aur Ahle Baite Aṭhār ʻalayhimu al-salām kī 
maḥabbat-o ittebāʻ hī dunyā wa Āḳhirat meṅ kām-yābī kā 
zīnah hai. 

 Shayḳh al-Islām D̥ŏktḁr Muḥammad Ṭāhir al-
Qādirī kī zere naẓar tālif meṅ us īmān-afroz Ḥadīse̲ 
mubārak ko iktālīṣ (41) muḳhtalif ṭuruq se bayān kiyā 
gayā hai. Goyā yeh iktālīs (41) besh qadr jawāhir se 
ārāstah nūr ke hālah par mabnī rūḥānī aur nūrānī mālā 
hai. Kitāb ke āḳhir meṅ nafse mazm̤ūn kī wazā̤ḥat se 
mutaʻalliq baʻz ̤za̤rūrī tanbīhāt bhī kī ga’ī haiṅ. Ummīd 
hai yeh kāwish Ahle Naẓar ke qulūb meṅ Ahle Baite Aṭhār 
ʻalayhimu al-salām se ulfat, maḥabbat aur mawaddat kā 
muḥarrik banegī. 

Markaze ʻIlm-o Tăḥqīq 

Farīde Millat raḥmaṫu Allāhi ‘alayh 
Risarch Instu̥ty̥ūt ̥(FMRi) 

21 Ramaḍān 1438 H 

1. Ḥazr̤at Zayd bin Arqam raḍiya Allāhu ‘anhu se 
riwāyat hai, woh bayān karte haiṅ: ek din Rasūl Allāh 
ṣallá Allāhu ‘alayhi wa-ʻalá Ālihī wa-sallam Makkah 
mukarramah aur Madīnah munawwarah ke dar-miyān is 
tālab par jise Ḳhumm kăhte haiṅ hameṅ ḳhuṭbah dene ke 
liye khar̥e huwe. Āp ṣallá Allāhu ‘alayhi wa-ʻalá Ālihī wa-
sallam ne Allāh Taʻālá kī ḥamd-o sa̲nā’ kī aur waʻz-̤o 
naṣīḥat farmā’, phir farmāyā: Ae Logo! Maiṅ to bas (Allāh 
kī ṭaraf se bhejā gayā) ek insān hūṅ. ʻAn-qarīb mere Rab 
kā paiġhām lāne wālā firishta’e (ajal) mere pās ā’egā aur 
maiṅ use (apne Rab ke pās jāne ke liye) labbaik kahūṅgā. 
Maiṅ tum meṅ do ̒ aẓīm chīzeṅ ch̥or̥e ja rahā hūṅ, un meṅ 
se păhlī Allāh Taʻālá kī Kitāb hai jis meṅ hidāyat aur nur 
hai. Allāh Taʻālá kī Kitāb par ʻamal karo aur use mazb̤ūṭī 
se thām lo. Āga’e ṣallá Allāhu ‘alayhi wa-ʻalá Ālihī wa-
sallam ne Kitābullāh (kī taʻlīmāt par ʻamal karne ke liye) 
ubhārā aur tarġhīb dī. Phir farmāyā: aur (dūsrī) mere 
Ahle Bait haiṅ. Maiṅ tumheṅ apne Ahle Bait ke mutaʻalliq 
Allāh kī yād dilātā hūṅ, Maiṅ tumheṅ apne Ahle Bait ke 

http://www.tahirulqadribooks.com/


Duraru al-ʻIqdayn fī Bayani Ḥadīth̲̲i al-T̲h̲aqalayn   ﴾10﴿ 

www.TahirulQadriBooks.com 

mutaʻalliq Allāh kī yād dilātā hūṅ, Maiṅ tumheṅ apne 
Ahle Bait ke mutaʻalliq Allāh kī yād dilātā hūṅ. 

 Ḥazr̤at Zayad raḍiya Allāhu ‘anhu se pūch̥ā 
gayā: Ae Zayd! Ḥuzṳ̄r Nabīye Akram ṣallá Allāhu ‘alayhi 
wa-Ālihī wa-sallam ke Ahle Bait kaun haiṅ? Kyā Āp ṣallá 
Allāhu ‘alayhi wa-ʻalá Ālihī wa-sallam kī Azwāj Ahle Bait 
meṅ se nahīṅ haiṅ? Unhoṅ ne farmāyā: Āp ṣallá Allāhu 
‘alayhi wa-ʻalá Ālihī wa-sallam kī Azwāj bhī Ahle Bait se 
haiṅ, lekin Āp ṣallá Allāhu ‘alayhi wa-ʻalá Ālihī wa-sallam 
ke Ahle Bait woh (ʻaẓīm hastiyāṅ) haiṅ jin par Āp ṣallá 
Allāhu ‘alayhi wa-ʻalá Ālihī wa-sallam ke baʻd ṣadaqah 
ḥarām kar diyā gayā. Un se kahā gayā: woh kaun haiṅ? 
Ḥazr̤at Zayd raḍiya Allāhu ‘anhu ne jawāb diyā: woh Āle 
ʻAlī, Āle ʻAqīl, Āle Jaʻfar aur Āle ʻAbbās raḍiya Allāhu 
‘anhum haiṅ. Un se kahā gayā: (kyā) in sab par ṣadaqah 
ḥarām hai? Unhoṅ ne jawāb diyā: jī hāṅ. 

 Imām Muslim ne ek aur sanad se apnī Ṣaḥīḥ meṅ 
riwāyat naql kī hai, jis ke alfāẓ haiṅ: 

 Ham ne Ḥazr̤at Zayad bin Arqam raḍiya Allāhu 
‘anhu se pūch̥ā: Ḥuzṳ̄r ṣallá Allāhu ‘alayhi wa-ʻalá Ālihī 

wa-sallam ke Ahle Bait meṅ Āp ṣallá Allāhu ‘alayhi wa-
ʻalá Ālihī wa-sallam kī Azwāj shāmil haiṅ? Jawāb diyā: 
nahīṅ, Allāh kī qasam! Ek ̒ aurat mard ke sāth ek zamānah 
tak răhtī hai phir woh us ko ṭalāq de detā hai to woh apne 
bāp aur apnī qaum kī ṭaraf wāpas chalī jātī hai. Ahle Bait 
se murād Āp ṣallá Allāhu ‘alayhi wa-ʻalá Ālihī wa-sallam 
ke wālide girāmī aur aulād aur bāp ke rishtah-dār haiṅ jin 
par Āp ṣallá Allāhu ‘alayhi wa-ʻalá Ālihī wa-sallam ke baʻd 
ṣadaqah ḥarām kiyā gayā. 

 Ise Imām Muslim, Aḥmad aur Lālakā’ī ne riwāyat 
kiyā hai.  

2. Imām Aḥmad, Tirmid̲h̲ī, Nasā’ī, Ibn Abī 
Shaybah aur Ḥākim ne Ḥazr̤at Zayad bin Arqam raḍiya 
Allāhu ‘anhu se marfūʻan riwāyat kiyā hai keh Rasūl 
Allāh ṣallá Allāhu ‘alayhi wa-ʻalá Ālihī wa-sallam ne 
farmāyā: maiṅ tum meṅ aisī do chīzeṅ ch̥or̥e jā rahā hūṅ 
keh agar mere baʻd tum ne unheṅ mazb̤ūṭī se thāme 
rakhā to hargiz gum-rāh nah hoṅge. Un meṅ se har ek 
dusre afza̤l hai. Ek Allāh Taʻālá kī Kitab jo āsmān se zamīn 
tak baṅdhī hū’ī rassī (kī mānand) hai aur dūsrī merī ʻItrat 
yaʻnī mere Ahle Bait. Yeh donoṅ kabhī bhī ek dūsre se 

hargiz judā nah honġe ḥattá keh donoṅ mere pās Hauze̤ 
(Kawth̲̲ar) par ikatt̥h̥e ā’eṅge. Lehāzā̲ dekho tum un 
donoṅ meṅ mere kaise jā-nishīn bante ho! 

 Is Ḥadīs ̲ ko in alfāẓ se Imām Aḥmad ne apnī 
Musnad meṅ Ḥazr̤at Abū Saʻīd al-Ḳhudrī raḍiya Allāhu 
‘anhu se riwāyat kiyā hai, jab-keh Imām Tirmid̲h̲ī ne apnī 
Sunan meṅ Ḥazr̤at Abū Saʻīd al-Ḳhudrī aur Ḥazr̤at Zayd 
bin Arqam raḍiya Allāhu ‘anhumā se riwāyat kiyā hai. 

3. Isī mafhūm kī ḥāmil Ḥadīs ̲Imām Aḥmad ne ʻal-
Musnad’ meṅ, Abū Yaʻlá ne ʻal-Musnad’ meṅ aur 
Ṭabarānī ne ʻal-Muʻjamu al-awsaṭ’ aur ʻal-Muʻjamu al-
ṣaġhīr’ meṅ Ḥazr̤at Abū Saʻīd al-Ḳhudrī raḍiya Allāhu 
‘anhu se riwāyat kī hai aur us ke alfāẓ haiṅ keh Rasūl 
Allāh ṣallá Allāhu ‘alayhi wa-ʻalá Ālihī wa-sallam ne 
farmāyā: mujhe yaqīn hai keh ʻan-qarīb mujhe bulā liyā 
jā’egā aur maiṅ bulāwe par labbaik kăh dūṅga. Be-shak 
maiṅ tum meṅ do ̒ aẓīm chīzeṅ ch̥or̥e jā rahā hūṅ: ek Allāh 
Taʻālá kī Kitāb aur dūsrī merī ʻItrat hai. Allāh Taʻālá kī 
Kitāb zamīn se āsmān tak baṅdhī hū’ī rassī (kī ṭarḥ) hai 
(yaʻnī Allāh Taʻālá kī aḥkāmat us ke bandoṅ tak 
pahŏṅchāne kā za̲rīʻah hai) aur merī ʻItrat mere Ahle Bait 

haiṅ. Laṭīf-o Ḳhabīr Rab ne mujhe batāyā hai keh yeh 
hargiz judā nah hoṅge yahāṅ tak keh donoṅ mere pās 
Ḥauz ̤par ā’eṅge. Mere baʻd tum un donoṅ se sulūk karne 
meṅ mujhe nigāh meṅ rakhnā (merā leḥāẓ karnā). 

4. Imām Ṭabarānī ne apnī kitāb ʻal-Muʻjamu al-
awsaṭ’ aur Abū Yaʻlá ne apnī ̒ Musnad’ meṅ riwāyat kiyā 
hai aur in donoṅ ke ʻilāwah bhī A’imma’e Ḥadīs ̲ ne is 
Ḥadīs ̲kī taḳhrīj kī hai aur is kī sanad meṅ ko’ī ḥaraj nahīṅ. 

5. Imām Ḥākim ne apnī ʻal-Mustadrak’ meṅ tīn 
ṭuruq se is Ḥadīs ̲ ko riwāyat kiyā hai aur har ṭarīq kī 
riwāyat ke mutaʻalliq kahā hai keh yeh Ḥadīs ̲Shayḳhayn 
kī sharṭ ke muṭābiq ṣaḥīḥ hai. 

 Păhle ṭarīq se riwāyat ke alfāẓ yeh haiṅ: Rasūl 
Allāh ṣallá Allāhu ‘alayhi wa-ʻalá Ālihī wa-sallam jab 
Ḥajjaṫu al-Wadāʻ se laute̥ aur Āp ṣallá Allāhu ‘alayhi wa-
ʻalá Ālihī wa-sallam ne Ġhadīre Ḳhumm ke maqām par 
maujūd daraḳhtoṅ (ke nīche se ṣafā’ī) kar ke wahāṅ 
qiyām farmāyā. Phir Āp ṣallá Allāhu ‘alayhi wa-ʻalá Ālihī 
wa-sallam khar̥e huwe aur farmāyā: mujhe (Ḳhāliqe 
ḥaqīqī se milne kā) bulāwā ā gayā hai aur maiṅ ne is 

bulāwe ko qubūl kar liyā hai. Be-shak maiṅ tum meṅ do 
ʻaẓīm chīzeṅ ch̥or̥e jā rahā hūṅ, donoṅ meṅ se har ek 
dūsrī se bar̥ī hai. Ek Allāh Taʻālá kī Kitāb hai aur dūsrī 
merī ʻItrat mere Ahle Bait haiṅ. Mere baʻd tum un donoṅ 
se sulūk karne meṅ mujhe nigāh meṅ rakhnā (mere alfāẓ 
karnā). Be-shak yeh donoṅ hargiz judā nah hoṅge yahāṅ 
tak keh donoṅ mere pās Ḥuaze̤ (Kawth̲̲ar) par ā’eṅge. Phir 
Āp ṣallá Allāhu ‘alayhi wa-ʻalá Ālihī wa-sallam ne 
farmāyā: be-shak Allāh Taʻālá merā Mawlá hai aur maiṅ 
har Momin kā Mawlá hūṅ. 

 Dūsre ṭarīq se riwāyat ke alfāẓ yeh haiṅ: Rasūl 
Allāh ṣallá Allāhu ‘alayhi wa-ʻalá Ālihī wa-sallam ne 
Makkah aur Madīnah ke dar-miyān pāṅch̥ bar̥e sāyah-dār 
daraḳhtoṅ ke pās qiyām farmāyā, to Ṣaḥāba’e kirām 
raḍiya Allāhu ‘anhum ne un daraḳhtoṅ ke nīche se jhār̥o 
ke sāth ṣafā’ī kar dī. Ḥuzṳ̄r Nabīye Akram ṣallá Allāhu 
‘alayhi wa-Ālihī wa-sallam ne (wahāṅ kuch̥ der) ārām 
farmāyā. Phir Namāz adā farmā kar Āp ṣallá Allāhu 
‘alayhi wa-ʻalá Ālihī wa-sallam ḳhuṭbah dene ke liye 
khar̥e huwe aur Allāh Taʻālá kī ḥamd-o sa̲nā’ kī aur waʻẓ-
o naṣīḥat kī. Phir Āp ṣallá Allāhu ‘alayhi wa-ʻalá Ālihī wa-

sallam ne manshā’e Ilāhī ke muṭābiq jo Allāh ne chāhā 
guftugū farmā’ī aur farmāyā: 

 Ae logo! Maiṅ tumhāre andar do chīzeṅ ch̥or̥e jā 
rahā hūṅ agar tum in donoṅ kī pairawī karoge to hargiz 
gum-rāh nahīṅ hoṅge. Woh donoṅ chīzeṅ Kitābullāh aur 
mere ʻItrat mere Ahle Bait haiṅ. 

 Tīsre ṭarīq se riwāyat ke alfāẓ yeh haiṅ: be-shak 
maiṅ tum meṅ do ʻaẓīm chīzeṅ ch̥or̥e jā rahā hūṅ. Ek 
Allāh Taʻālá kī Kitāb hai aur dūsrī mere Ahle Baite Aṭhār 
haiṅ. Be-shak yeh donoṅ hargiz judā nah hoṅge yahāṅ 
tak keh donoṅ mere pās ikatt̥h̥e Ḥauz ̤par ā’eṅge. 

6. Imām Ṭabarānī ne is Ḥadīs ̲kī taḳhrīj kī hai aur 
is ke baʻd in alfāẓ kā izā̤fah kiyā hai: be-shak yeh donoṅ 
chīzeṅ kabhī judā nahīṅ hoṅge yahāṅ tak keh yeh mere 
pās Ḥauze̤ (Kawth̲̲ar) par ā’eṅge. Maiṅ ne un donoṅ ke liye 
apne Rab se yehī māṅgā hai. Tum un donoṅ se āge nah 
bar̥hnā warnah halāk ho jā’oge aur nah hī un se pīch̥e 
răhnā keh halāk ho jā’o aur nah tum un ko sikhā’o kyūṅ-
keh woh tum se ziyādah jānte hain. 

7. Ḥafiẓ Jamāl al-Dīn Muḥammad bin Yūsuf 
Zarandī Madanī ne apnī kitāb ʻNaẓmu durari al-
simṭayn’ meṅ yeh Ḥadīs ̲ Ḥazr̤at Zayd raḍiya Allāhu 
‘anhu se ba-ġhair isnād ke riwāyat kī hai. 

 Is ke alfāẓ yeh haiṅ: Ḥazr̤at Zayad bin Arqam 
raḍiya Allāhu ‘anhu se marwī hai keh Rasūl Allāh ṣallá 
Allāhu ‘alayhi wa-ʻalá Ālihī wa-sallam Ḥajjaṫu al-Wadāʻ ke 
din logoṅ kī ṭaraf mutawajjeh huwe aur farmāyā: be-shak 
maiṅ Ḥauze̤ Kawth̲̲ar par tamām sahāra hūṅ aur be-shak 
tum mere ̒ an-qarīb tum (sab) mujh se Ḥauze̤ Kawth̲̲ar par 
miloge aur maiṅ tum se apnī donoṅ ʻaẓīm chīzoṅ se 
mutaʻalliq sawāl karūṅgā keh tum ne mere baʻd in ke sāth 
kaisā sulūk kiyā? 

 Muhājirīn meṅ se ek shaḳhṣ ne khar̥e ho kar ʻarz ̤
kiyā: (Yā Rasūl Allāh!) T̲h̲aqalān (yaʻnī do ̒ aẓīm chīzoṅ) se 
kyā murād hai? 

 Ḥuzṳ̄r Nabīye Akram ṣallá Allāhu ‘alayhi wa-Ālihī 
wa-sallam ne irshād farmāyā: un donoṅ meṅ bar̥ī Allāh 
Taʻālá kī Kitāb hai woh ek aisī rassī hai jis kā ek sirā Allāh 
Taʻālá ke hāth meṅ hai aur dusrā sira tumhāre hāth meṅ 

hai. Pas tum is ko thāme rakhnā, aur (Allāh Taʻālá kī Kitāb 
ke baʻd) merī ʻItrat (Ahle Bait) hai. Jis ne mere (batā’e 
ga’e) qiblah ṭaraf (apnā) ruḳh kiyā aur mere aur daʻwat 
ko qubūl kiyā to use chāhiye keh woh mere Ahle Bait ke 
mutaʻalliq bhalā’ī kī waṣīyat kare. 

8. Ḥāfiẓ Jamāl al-Dīn Muḥammad bin Yūsuf 
Zarandī Mazīd kăhte haiṅ: ʻAbd Allāh bin Zayd apne 
wālide girāmī (Ḥazr̤at Zayd raḍiya Allāhu ‘anhu) se 
riwāyat karte haiṅ keh Ḥuzṳ̄r Nabīye Akram ṣallá Allāhu 
‘alayhi wa-Ālihī wa-sallam ne farmāyā: jo shaḳhṣ yeh 
chāhtā hai keh us ke muqarrarah waqt ko (mazīd) tāḳhīr 
dī jā’e (yaʻnī ̒ umr bar̥hā dī jā’e), aur jo zindagī Allāh Taʻālá 
ne use ̒ aṭā kī hai us se nafʻa ḥāṣil kare, to use chāhiye keh 
merī Ahle Bait ke sāth ḥusne sulūk kare. Jo un ke sāth 
ḥusne sulūk nahīṅ karegā us kī ʻumr be-barakat hogī aur 
woh Qiyāmat ke Din mujh se is ḥāl meṅ mulāqāt karegā 
keh us kā chehrah siyāh hogā. 

9. Imām Ibn Muẓaffar, Ibn Abī al-Dunyā aur 
Ḳhaṭīb Baġhdādī ne Ḥazr̤at Abū Saʻīd Ḳhudrī raḍiya 
Allāhu ‘anhu se aisī Ḥadīs ̲kī taḳhrīj kī hai jo Kitābullāh 
ke sāth Sunnate Muṭahharah ko lāzimī thāmne kī tarġhīb 

detī hai. Aur us se murād woh Aḥādīs ̲haiṅ jin meṅ ṣirf 
Kitābullāh (aur Sunnāte Rasūl Allāh ṣallá Allāhu ‘alayhi 
wa-ʻalá Ālihī wa-sallam) par iktifā’ karna bayān huwā hai. 

 Us Ḥadīs ̲ke alfāẓ yeh haiṅ: ek roz Rasūl Allāh ṣallá 
Allāhu ‘alayhi wa-ʻalá Ālihī wa-sallam ne apnī maraze̤ 
wiṣāl meṅ hamāre pās tashrīf lā’e jab-keh ham fajr kī 
Namāz par̥h rahe the aur Ḥuzṳ̄r Nabīye Akram ṣallá 
Allāhu ‘alayhi wa-Ālihī wa-sallam ne irshād farmāyā: be-
shak maiṅ tumhāre dar-miyān do ̒ aẓīm chīzeṅ Kitābullāh 
aur apnī Sunnat ch̥or̥e jā rahā hūṅ. Qur’ān Majīd se (kisī 
mas’ale) kī wazā̤ḥat ke liye merī Sunnat (kā sahārā) lo aur 
(is kī taʻlīmāt par ʻamal-pairā nah ho kar) is par ẓulm nah 
karo. Is liye keh jab tak tum in donoṅ ko pakr̥e rakhoge 
to nah tumhārī āṅkheṅ andhī hoṅgī aur nah tumhāre 
qadam d̥agmagā’eṅge aur nah tumhāre hāth kam 
par̥eṅge. 

 Phir Ḥuzṳ̄r Nabīye Akram ṣallá Allāhu ‘alayhi wa-
Ālihī wa-sallam ne farmāyā: maiṅ tumheṅ in do beh-tarīn 
shaḳhṣīyāt mutaʻalliq waṣīyat kartā hūṅ aur Āp ṣallá 
Allāhu ‘alayhi wa-ʻalá Ālihī wa-sallam ne Ḥazr̤at ʻAlī aur 
Ḥazr̤at ʻAbbās raḍiya Allāhu ‘anhumā kī ṭaraf ishārah 

farmāyā. Jo ko’ī bhī in donoṅ kī ṭaraf (āne wālī muṣībat) 
ko rokegā aur merī zā̲t kī ḳhāṭir in donoṅ kī ḥifāẓat 
karegā to Allāh Taʻālá use aisā nūr ʻaṭā farmā’egā jis ke 
sāth woh Qiyāmat ke Din mere sāth mulāqāt karegā. 

10. ʻAllāmah ʻAlī bin ̒ Abd Allāh Samhūdī apnī kitāb 
ʻJawāhiru al-ʻiqdayn fī Faḍā’ili al-Sharafayn’ meṅ 
Muḥammad bin ʻAbd al-Raḥmān bin Ḳhallād jo Ḥazr̤at 
Jābir bin ʻAbd Allāh raḍiya Allāhu ‘anhumā ke guroh meṅ 
se the, se ek Ḥadīs ̲ jo Ḥuzṳ̄r Nabīye Akram ṣallá Allāhu 
‘alayhi wa-Ālihī wa-sallam kā apne maraze̤ wiṣāl meṅ 
Ḥazr̤at ̒ Alī raḍiya Allāhu ‘anhu aur Ḥazr̤at Faḍl bin ̒ Abbās 
raḍiya Allāhu ‘anhumā kā hāth pakar̥ne ke mutaʻalliq hai, 
kī taḳhrīj kī hai. 

 Woh kăhte haiṅ keh Ḥuzṳ̄r Nabīye Akram ṣallá 
Allāhu ‘alayhi wa-Ālihī wa-sallam Ḥazr̤at ʻAlī raḍiya 
Allāhu ‘anhu aur Ḥazr̤at Faḍl bin ʻAbbās raḍiya Allāhu 
‘anhumā kā sahārā lete huwe apne ghar tashrīf lā’e aur 
masjid meṅ ā kar minbar par jalwah-afroz huwe, Āp ṣallá 
Allāhu ‘alayhi wa-ʻalá Ālihī wa-sallam par ʻamāmah thā. 
Āp ṣallá Allāhu ‘alayhi wa-ʻalá Ālihī wa-sallam ne Allāh 
Taʻālá kī ḥamd-o sa̲nā’ bayān kī aur phir Āp ṣallá Allāhu 

‘alayhi wa-ʻalá Ālihī wa-sallam ne farmāyā: Ae logo! Woh 
kaun sī chīz hai jis ke sabab tum apne Nabī kī wafāt kā 
inkār karte ho? Kyā tumheṅ kisī kī wafāt ne (maut kī) 
ḳhabar nahīṅ dī aur tumhārī jāneṅ mrne se be-ḳhabar 
haiṅ? Yā mujh se păhle ko’ī (Rasūl) jin logoṅ kī ṭaraf bhejā 
gayā thā woh hameshah ke liye zindah rahā, to phir maiṅ 
bhī tum meṅ hameshah zindah rakhā jā’ūṅgā? Āgāh raho 
keh maiṅ yaqīnan apne Rab se mulāqāt karne wālā hūṅ. 
Aur maiṅ tumhāre dar-miyān woh (ʻaẓīm chīzeṅ) ch̥or̥e jā 
rahā hūṅ jin ko agar tum mazb̤ūṭī se thām loge to hargiz 
gum-rāh nahīṅ hoṅge. Woh Allāh Taʻālá kī Kitāb hai jise 
tum ṣubḥ-o shām par̥hte ho. Usī meṅ woh tamām aḥkām 
haiṅ jin ko tum adā karte ho aur jin ko tum ch̥or̥te ho. Nah 
hī (mukammal ṭaur par) dunyā ke jāl meṅ phaṅs jā’o aur 
nah ek dūsre ke sāth ḥasad karo aur nah hī ek dūsre ke 
sāth buġhz ̤rakho. Aur Allāh Taʻālá ke aise bande ban jā’o 
jaisā keh us ne tumheṅ ḥukm diyā hai. 

 Āgāh ho jā’o! Phir maiṅ tumheṅ apnī ʻItrat yaʻnī 
Ahle Baite Aṭhār ke mutaʻalliq waṣīyat kartā hūṅ, phir 
maiṅ tumheṅ is qabīlah ke liye jo Anṣār se hai, (ke sāth 
bhalā’ī karne kī) waṣīyat kartā hūṅ. Is mauzṳ̄ʻ par bīs se 

ziyādah Ṣaḥāba’e kirām raḍiya Allāhu ‘anhum se Aḥādīs ̲
marwī haiṅ. 

11. Ḥazr̤at Jābir bin ʻAbd Allāh raḍiya Allāhu 
‘anhumā bayān karte haiṅ: maiṅ ne Rasūl Allāh ṣallá 
Allāhu ‘alayhi wa-ʻalá Ālihī wa-sallam ko daurāne Ḥaj 
ʻArafah ke din dekhā keh Āp ṣallá Allāhu ‘alayhi wa-ʻalá 
Ālihī wa-sallam apnī ūṅtn̥ī Qaṣwā’ par sawār ho kar 
ḳhiṭāb farmā rahe haiṅ. Maiṅ ne Āp ṣallá Allāhu ‘alayhi 
wa-ʻalá Ālihī wa-sallam ko farmāte huwe sunā: Ae logo! 
Maiṅ tumhāre dar-miyān aisī (ʻaẓīm) chīzeṅ ch̥or̥e jā rahā 
hūṅ keh agar tum unheṅ thāme rakhoge to hargiz gum-
rāh nah hoge. (Un meṅ se ek) Allāh Taʻālá kī Kitāb hai aur 
(dūsrī chīz) merī ʻItrat aur Ahle Bait haiṅ. 

 Ise Imām Tirmid̲h̲ī ne riwāyat kiyā aur farmāyā: 
yeh Ḥadīs ̲ḥasan ġharīb hai. 

 Ibn ʻUqdah ne isī Ḥadīs ̲ ko ʻKitābu al-
Wilāyah’ meṅ zi̲kr kiyā hai aur us ke alfāẓ haiṅ: 
Rawī bayān karte haiṅ keh ham Rasūl Allāh ṣallá 
Allāhu ‘alayhi wa-ʻalá Ālihī wa-sallam ke ḥam-rāh 
Ḥajjaṫu al-Wadāʻ meṅ the. Jab Āp ṣallá Allāhu 

‘alayhi wa-ʻalá Ālihī wa-sallam Juḥfah ke maqām 
kī ṭaraf laute̥ aur Āp ṣallá Allāhu ‘alayhi wa-ʻalá 
Ālihī wa-sallam kā guzar chand daraḳhtoṅ ke pās 
se huwā. Un daraḳhtoṅ ke nīche se ṣafā’ī kar dī 
ga’ī, phir Āp ṣallá Allāhu ‘alayhi wa-ʻalá Ālihī wa-
sallam ne logoṅ se ḳhiṭāb karte huwe farmāyā: 

 Āp ṣallá Allāhu ‘alayhi wa-ʻalá Ālihī wa-
sallam ne irshād farmāyā: Ae logo! Maiṅ yeh dekh 
rahā hūṅ keh ʻan-qarīb mujhe bulā liyā jā’egā aur 
maiṅ us par labbaik kăh dūṅgā aur be-shak mujh 
se (tablīġhe Dīn aur farā’ize̤ Risālat ke bāre meṅ) 
pūch̥ā gayā aur be-shak maiṅ (apne umūr kā) 
zi̲mmah-dār aur tum (apne umūr ke) zi̲mmah-dār 
ho, aur tum (merī zi̲mmah-dārī ke mutaʻalliq) kyā 
kăhte ho? Unhoṅ ne ʻarz ̤kiyā: ham gawāhī dete 
haiṅ keh Āp ṣallá Allāhu ‘alayhi wa-ʻalá Ālihī wa-
sallam ne (ham tak Dīn) pahŏṅchā diyā hai aur Āp 
ṣallá Allāhu ‘alayhi wa-ʻalá Ālihī wa-sallam ne 
(ḳhair kī) naṣīhat farmā dī hai aur apnā ḥaq adā 
kar diyā hai. 

 Phir Āp ṣallá Allāhu ‘alayhi wa-ʻalá Ālihī wa-
sallam ne farmāyā: tumhārā (Ḥauze̤ Kawth̲̲ar) par 
pesh-raw hūṅ aur (ʻan-qarīb) tum Ḥauz ̤Kawth̲̲ar 
par mere sāth miloge aur maiṅ tumhāre dar-
miyān do ʻaẓīm chīzeṅ ch̥or̥e jā rahā hūṅ. 

12. Ḥazr̤at Ḥud̲h̲ayfah bin Asīd al-Ġhifārī raḍiya 
Allāhu ‘anhu se marwī hai keh jab Rasūl Allāh ṣallá 
Allāhu ‘alayhi wa-ʻalá Ālihī wa-sallam Ḥajjaṫu al-Wadāʻ 
kar ke nikle to Āp ṣallá Allāhu ‘alayhi wa-ʻalá Ālihī wa-
sallam apne Ṣaḥābah raḍiya Allāhu ‘anhum ko wādiye 
Baṭḥā’ ke qarīb daraḳhtoṅ ke nīche baith̥ne se manʻa 
farmā diyā. Phir Āp ṣallá Allāhu ‘alayhi wa-ʻalá Ālihī wa-
sallam ne un daraḳhtoṅ kī ṭaraf (chand afrād ko) bhejā 
aur un ke nīche se kātn̥e wa-ġhairah ṣāf kar diye ga’e phir 
Āp ṣallá Allāhu ‘alayhi wa-ʻalá Ālihī wa-sallam ne 
daraḳhtoṅ kī ṭaraf ruḳh kiyā aur un ke nīche Namāz adā 
farma’ī. 

 Phir Āp ṣallá Allāhu ‘alayhi wa-ʻalá Ālihī wa-
sallam khar̥e huwe aur farmāyā: Ae logo! Be-shak Laṭīf-o 
Ḳhabīr Rab Taʻālá ne mujhe ḳhabar dī hai keh kisī bhī 
Nabī ko us se sābiqah Nabī kī ʻumr se niṣf ʻumr dī jātī hai 

aur be-shak qarīb hai keh maiṅ bulāyā jā’ūṅ aur maiṅ use 
bulāwe ko qubūl bhī kar lūṅ. Be-shak mujh se (Islām kī 
tablīġh ke mutaʻalliq) pūch̥ā jā’egā aur (ʻan-qarīb) tum se 
bhī pūch̥ā jā’egā. To tum is ke mutaʻalliq kyā kăhte ho? 

 Ṣaḥāba’e kirām raḍiya Allāhu ‘anhum ne ʻarz ̤
kiyā: ham gawāhī dete haiṅ keh be-shak Āp ṣallá Allāhu 
‘alayhi wa-ʻalá Ālihī wa-sallam ne ham tak Dīne Islām ko 
ṣaḥīḥ ṭarīqe pahŏṅchā diyā aur (is ke pahŏṅchāne) meṅ 
ḳhūb jidd-o jăhd kī aur hameṅ naṣīḥat farmā’ī, Allāh 
Taʻālá Āp ṣallá Allāhu ‘alayhi wa-ʻalá Ālihī wa-sallam ko 
jazā’e ḳhair ʻaṭā farmā’e. Phir Āp ṣallá Allāhu ‘alayhi wa-
ʻalá Ālihī wa-sallam ne farmāyā: kyā tum is bāt kī gawahī 
nahīṅ dete ho keh Allāh Taʻālá ek hai aur Muḥammad 
ṣallá Allāhu ‘alayhi wa-ʻalá Ālihī wa-sallam Us ke Rasūl 
aur bande haiṅ. Be-shak Allāh Taʻālá kī Jannat ḥaq hai aur 
us kī āg (Jahannam) bhī ḥaq hai aur be-shak maut bhī ḥaq 
hai aur maut ke baʻd uth̥ānā bhī ḥaq hai. Be-shak Qiyāmat 
āne wālī hai aur be-shak Allāh Taʻālá qabroṅ meṅ se logoṅ 
ko zindah kar uth̥ā’egā. 

 Ṣaḥāba’e kirām raḍiya Allāhu ‘anhum ne ʻarz ̤
kiyā: hāṅ, ham gawāhī dete haiṅ keh yeh sab isī ṭarḥ hī 

hai. Phir Āp ṣallá Allāhu ‘alayhi wa-ʻalá Ālihī wa-sallam 
ne farmāyā: Ae Allāh! Tū is par gawāh răhnā. 

 Phir Āp ṣallá Allāhu ‘alayhi wa-ʻalá Ālihī wa-
sallam ne irshād farmāyā: Ae logo! Be-shak Allāh Taʻālá 
merā Mawlá hai aur maiṅ tamām Mominīn kā Mawlá hūṅ 
aur maiṅ un kī jānoṅ ke sab se ziyādah qarīb hūṅ. Jis kā 
maiṅ Mawlá hūṅ to yeh ʻAlī raḍiya Allāhu ‘anhu bhī us kā 
Mawlá hai. Ae Allāh! Jo ie apnā maḥbūb rakhe tū use 
(apnā) maḥbūb rakh aur jo ise se dushmanī rakhe tū us se 
dushmanī rakh. 

 Phir Āp ṣallá Allāhu ‘alayhi wa-ʻalá Ālihī wa-
sallam ne farmāyā: maiṅ tumhārā (Ḥauze̤ Kawth̲̲ar) par 
pesh-raw hūṅ aur be-shak tum (ʻan-qarīb) mere sāth 
Ḥauze̤ Kawth̲̲ar par mulāqāt karoge. Woh Ḥauze̤ Kawth̲̲ar 
jis kī chaur̥ā’ī Buṣrá aur Ṣanʻā’ ke mā bain (masāfat) 
Jannatī hai. Sitāroṅ kī taʻdād ke (muṭābiq) us ke pyāle 
haiṅ jo chāṅdī se bane huwe haiṅ. Jab tum mere sāth 
Ḥauze̤ Kawth̲̲ar par mulāqāt karoge to maiṅ tum se do 
ʻaẓīm chīzoṅ ke mutaʻalliq pūch̥ūṅgā. Tum is bāt kā 
ḳhayāl karo keh mere baʻd un ke sāth kaisā sulūk karte 
ho. (Donoṅ chīzoṅ meṅ se) ziyādah ̒ aẓīm chīz Allāh Taʻālá 

kī Kitāb hai aur woh ek rassī hai jis kā ek sira Allāh Taʻālá 
ke hāth meṅ hai aur us kā dūsrā sira tumhāre hāth meṅ 
hai. Tum is ko mazb̤ūṭī se thām lo to tum kabhī gum-rāh 
nahīṅ hoṅge aur nah hī tum (kisī dūsre rāste) kī ṭaraf 
bhatk̥oge. Dūsrī ʻaẓīm chīz merī ʻItrat, mere Ahle Baite 
Aṭhār haiṅ. Be-shak mujhe Laṭīf-o Ḳhabīr ne ḳhabar dī 
hai keh yeh donoṅ chīzeṅ hargiz (ek dūsre se) judā nahīṅ 
hoṅgī yahāṅ tak keh yeh donoṅ mujhe se Ḥauze̤ Kawth̲̲ar 
par mileṅgī. 

 Ise Imām Ṭabarābnī aur Ibn ʻAsākir ne riwāyat 
kiyā hai. Imām Hayth̲̲amī ne kahā hai keh is Ḥadīs ̲ke Rāwī 
Zayd bin Ḥasan Anmāṭī haiṅ jin ko Ibn Ḥibbān ne si̲qah 
qarār diyā hai aur bāqī do isnād meṅ se ek ke rijāl si̲qah 
haiṅ. 

13. Imām Ṭabarānī ne ʻal-Muʻjamu al-kabīr’ meṅ 
aur ʻAllāmah Ḍiyā’ al-Dīn al-Maqdisī ne ʻal-Aḥādīth̲̲u 
al-muḳhtārah’ meṅ Salamah bin Kuhayl se, unhoṅ ne 
Abū Ṭufayl se – jin kā shumār rijāle ṣaḥīḥ meṅ hotā hai – 
aur jin ke Ṣaḥābī hone ke mutaʻalliq shak hai, se riwāyat 
kī hai. 

 Ise ʻAllāmah Samhūdī ne bayān kiyā hai. 

14. Abū Nuʻaym ne apnī kitāb ʻḤilyaṫu al-Awliyā’ 
meṅ aur dīgar kutub meṅ Zayd bin al-Ḥasan Anmāṭī se is 
Ḥadīs ̲kī taḳhrīj kī hai aur is Ḥadīs ̲ko Imām Tirmid̲h̲ī ne 
ḥasan qarār diyā hai aur kisī (ek ne) isī Ḥadīs ̲ko jo Maʻrūf 
bin Ḳharrabūd̲h̲ aur Abū Ṭufayl (jin donoṅ kā shumār 
rijāle ṣaḥīḥ meṅ hotā hai) ke ṭuruq se marwī Ḥadīs ̲ko za̤ʻīf 
qarār diyā hai aur akele Ḥazr̤at Ḥud̲h̲ayfah raḍiya Allāhu 
‘anhu se ba-ġhair kisī shak ke (Ḥadīs ̲ko qubūl kiyā hai). 

 Ise ʻAllāmah Samhūdī ne bayān kiyā hai. 

 Ḥazr̤at Abū Ṭufayl se marwī hai keh 
Sayyyidunā ʻAlī raḍiya Allāhu ‘anhu (ek din) 
khar̥e huwe aur unhoṅ ne Allāh Taʻālá kī ḥamd-o 
sa̲nā’ bayān kī aur farmāyā: maiṅ Allāh Taʻālá kī 
qasam de kar kăhtā hūṅ keh jo shaḳhṣ Ġhadīre 
Ḳhumm ke mauqaʻ par ḥāzi̤r thā khar̥ā ho jā’e, 
aur un ādmiyoṅ meṅ se ko’ī bhī aisā shaḳhṣ nahīṅ 
honā chāhiye jo yeh kahe keh mujhe batāyā gayā 
mujhe ḳhabar dī ga’ī bal-keh woh aisā shaḳhṣ 

honā chāhiye jis ke kānoṅ ne yeh bāt sunī ho aur 
us ke dil ne use samjhā (aur măḥfūẓ kiyā) ho. 

 Is par satrah ādamī khar̥e huwe jin meṅ se 
Ḥazr̤at Ḳhuzaymah bin T̲h̲ābit, Sahl bin Saʻd, ʻAdī 
bin Ḥātim, ʻUqbah bin ʻĀmir, Abū Ayyūb Anṣārī, 
Abū Saʻīd Ḳhudrī, Abū Shurayḥ Ḳhuzāʻī, Abū 
Qudāmah Anṣārī, Abū Laylá, Abū al-Hayth̲̲am bin 
Tayhān aur kuch̥ ādamī qabīla’e Quraysh meṅ se 
the. Ḥazr̤at ʻAlī raḍiya Allāhu ‘anhu ne farmāyā: 
jo kuch̥ tum ne (Ġhadīre Ḳhumm ke maqām par) 
sunā thā bayān karo. 

 Unhoṅ ne ̒ arz ̤kiyā: ham sab gawāhī dete haiṅ 
keh jab ham Ḥajjaṫu al-Wadāʻ se fāriġh ho kar 
Rasūl Allāh ṣallá Allāhu ‘alayhi wa-ʻalá Ālihī wa-
sallam ke sāth ā’e. Jab Āp ṣallá Allāhu ‘alayhi wa-
ʻalá Ālihī wa-sallam (ghar) se nikle to Āp ṣallá 
Allāhu ‘alayhi wa-ʻalá Ālihī wa-sallam ne 
(Ġhadīre Ḳhum ke qarīb) daraḳhtoṅ ke rāste ko 
ṣāf kar ke ūpar kapr̥ā d̥ālne kā ḥukm diyā, phir Āp 
ṣallá Allāhu ‘alayhi wa-ʻalá Ālihī wa-sallam ne 
Namāz kā ḥukm diyā to ham sab Rasūl Allāh ṣallá 

Allāhu ‘alayhi wa-ʻalá Ālihī wa-sallam ke sāth 
Namāz adā karne ke liye nikle aur Namāz adā kī. 
Phir Ḥuzṳ̄r Nabīye Akram ṣallá Allāhu ‘alayhi wa-
Ālihī wa-sallam khar̥e huwe aur Allāh Taʻālá kī 
ḥamd-o sa̲nā’ bayān kī. Phir farmāyā: 

 Ae logo! Tum (merī tablīġhe Islām ke 
mutaʻalliq) kyā kăhte ho? 

 Unhoṅ ne ʻarz ̤kiyā: be-shak Āp ṣallá Allāhu 
‘alayhi wa-ʻalá Ālihī wa-sallam ne ham tak (Allāh 
Taʻālá) kā Dīn pahŏṅchā diyā hai. 

 Is par Āp ṣallá Allāhu ‘alayhi wa-ʻalá Ālihī wa-
sallam ne tīn dafʻah farmāyā: Ae Allāh! Tū is bāt 
par gawāh răhnā. 

 Phir farmāyā: be-shak qarīb hai keh mujhe 
bulā liyā jā’e aur maiṅ ne us bulāwe ko qubūl bhī 
kar lūṅgā aur be-shak maiṅ apne umūr kā mas’ūl 
(zi̲mmah-dār) hūṅ aur tum se bhī sawāl kiyā 
jā’egā. 

 Phir Ḥuzṳ̄r Nabīye Akram ṣallá Allāhu ‘alayhi 
wa-Ālihī wa-sallam ne farmāyā: āgāh raho be-

shak tumhāre ḳhūn, tumhāre māl tum par āj ke 
din aur is mahīne kī ḥurmat kī ṭarḥ ḥarām haiṅ. 
Maiṅ tumheṅ ̒ auratoṅ ke mutaʻalliq (ḥusne sulūk 
kī) waṣīyat kartā hūṅ, maiṅ tumheṅ par̥osiyoṅ ke 
mutaʻalliq (ḥusne sulūk kī) waṣīyat kartā hūṅ, 
maiṅ tumheṅ ġhulāmoṅ ke mutaʻalliq (ḥusne 
sulūk kī) waṣīyat kartā hūṅ, maiṅ tumheṅ ̒ adl aur 
eḥsān ke mutaʻalliq waṣīyat kartā hūṅ. 

 Phir Āp ṣallá Allāhu ‘alayhi wa-ʻalá Ālihī wa-
sallam ne farmāyā: Ae logo! Be-shak maiṅ 
tumhāre dar-miyān do ̒ aẓīm chīzeṅ ch̥or̥e jā rahā 
hūṅ, woh Kitābullāh aur merī ʻItrat Ahle Baite 
Aṭhār haiṅ. Be-shak yeh donoṅ ʻaẓīm chīzeṅ ek 
dūsre se hargiz judā nahīṅ hoṅgī yahāṅ tak keh 
Ḥauze̤ Ḳawth̲̲ar ke maqām par ikatt̥h̥ī mere pā 
ā’eṅgī. Mujhe mere Laṭīf-o Ḳhabīr (Rab) ne yehī 
ḳhabar dī hai. 

 Is Ḥadīs ̲meṅ Āp ṣallá Allāhu ‘alayhi wa-ʻalá 
Ālihī wa-sallam ke is farmān ko bhī zi̲kr kiyā hai: 
jis kā maiṅ Mawlá hūṅ ʻAlī bhī us kā Mawlá hai. 
To Ḥazr̤at ʻAlī raḍiya Allāhu ‘anhu ne farmāyā: 

tum ne sach kahā aur maiṅ un gawāhoṅ meṅ se is 
par ek aur gawāh hūṅ. 

 Is Ḥadīs ̲ko Imām Ibn ʻUqdah ne Muḥammad 
bin Kath̲̲īr se unhoṅ ne Fiṭr se unhoṅ ne Abū al-
Jārūd se aur donoṅ ne Abū Ṭufayl se riwāyat kiyā 
hai. 

 Is Ḥadīs ̲ meṅ muḳhtalif ṭuruq aur alfāẓ haiṅ. 
Mu’allif (Imām Samhūdī) ne bayān kiyā hai keh is bāb 
meṅ bīs se ziyādah Ṣaḥāba’e kirām raḍiya Allāhu ‘anhum 
kā zi̲kr hai jin meṅ se Ḥazr̤at Jābir bin ʻAbd Allāh, 
Ḥud̲h̲ayfah bin Usayd, Ḳhuzaymah bin T̲h̲ābit, Zayd bin 
T̲h̲ābit, Sahl bin Saʻd, Ḍumayrah al-Aslamī, ʻĀmir bin 
Laylá, ʻAbd al-Raḥmān bin ʻAwf, ʻAbd Allāh bin ʻAbbās, 
ʻAbd Allāh bin ʻUmar, ʻAdī bin Ḥātim, ʻUqbah bin ʻĀmir, 
ʻAlī bin Abī Ṭālib, Abū D̲h̲arr Ġhifārī, Abū Rāfiʻ, Abū 
Shurayḥ Ḳhuzāʻī, Abū Qudāmah Anṣārī, Abū Hurayrah, 
Abū al-Hayth̲̲am bin al-Tayhān, Umme Salamah, Umme 
Hānī, Buraydah bin Ḥuṣayb, Abū Ayyūb Anṣārī, Ḥubshī 
bin Junādah, Saʻd bin Abī Waqqāṣ, Ṭalḥah bin ʻUbayd 
Allāh, Barā’ bin ʻĀzib, Abū Saʻīd al-Ḳhudrī, Nubayṭ bin 
Sharīṭ, ̒ Umar bin Ḳhaṭṭāb, Mālik bin Ḥuwayrith̲̲, Anas bin 

Mālik, Jarīr bin ʻAbd Allāh al-Bajalī raḍiya Allāhu ‘anhum 
shāmil haiṅ. 

15. Ḥazr̤at Zayd bin T̲h̲ābit raḍiya Allāhu ‘anhu se 
marwī hai keh Rasūl Allāh ṣallá Allāhu ‘alayhi wa-ʻalá 
Ālihī wa-sallam ne farmāyā: be-shak maiṅ apne baʻd 
tumhāre andar do ̒ aẓīm chīzeṅ ch̥or̥e jā rahā hūṅ ek Allāh 
Taʻālá kī Kitāb jo āsman se zamīn tak latk̥ī hū’ī rassī hai 
aur dusrī merī ʻItrat yaʻnī Ahle Bait aur yeh donoṅ hargiz 
judā nah hoṅge yahāṅ tak keh donoṅ mere pās Ḥauze̤ 
(Ḳawth̲̲ar) par ā’enge. 

 Ise Imām Aḥmad bin Ḥanbal aur Ṭabarānī ne 
riwāyat kiyā hai.  

16. Imām ʻAbd bin Ḥumayd ne aʻlá sanad ke sāth 
Ḥazr̤at Zayd bin T̲h̲ābit raḍiya Allāhu ‘anhu se riwāyat 
bayān kī hai. Is ke alfāẓ yeh haiṅ: be-shak maiṅ tumhāre 
andar do chīzeṅ ch̥or̥e jā rahā hūṅ jab tak tum un ko 
thāme rakhoge hargiz gum-rāh nahīṅ hoṅge. Ek 
Kitābullāh hai aur dūsrī merī ʻItrat mere Ahle Baite Aṭhār 
haiṅ, yeh donoṅ ek dūsre se kabhī judā nah hoṅge yahāṅ 

tak keh yeh donoṅ Kitābullāh par ikatt̥h̥e mere pās 
ā’eṅge. 

17. Imām Ṭabarānī ʻal-Muʻjamu al-kabīr’ meṅ 
si̲qah rāwiyoṅ se Ḥadīs ̲naql kī hai jis ke alfāẓ haiṅ: be-
shak maiṅ apne wiṣāl ke baʻd tumhāre dar-miyān do 
ʻaẓīm chīzeṅ ch̥or̥e jā rahā hūṅ, ek Allāh kī Kitāb hai aur 
dūsrī merī ʻItrat Ahle Bait Aṭhār haiṅ. Be-shak yeh donoṅ 
ek dūsre se hargiz judā nahīṅ hoṅge yahāṅ tak keh yeh 
mere sāth Ḥauze̤ Kawth̲̲ar par mulāqāt kareṅge. 

18. Ḥazr̤at Ḍamayrah Aslamī raḍiya Allāhu ‘anhu 
se marwī hai keh jab Rasūl Allāh ṣallá Allāhu ‘alayhi wa-
ʻalá Ālihī wa-sallam Ḥajjaṫu al-Wadāʻ se wāpas tashrīf lā 
rahe the to Āp ṣallá Allāhu ‘alayhi wa-ʻalá Ālihī wa-sallam 
ne wādiye Ḳhumm ke qarībī daraḳhtoṅ (ke nīche se) ṣafā’ī 
kā ḥukm farmāyā aur Āp ṣallá Allāhu ‘alayhi wa-ʻalá Ālihī 
wa-sallam Ġhadīre Ḳhumm ke maqām kī ṭaraf) do-păhăr 
ke waqt chale aur logoṅ ko ḳhuṭbah diyā aur farmāyāʻ 

 Ae logo! Maiṅ Allāh Taʻālá kī ṭaraf sipurd kiyā 
gayā hūṅ, aur qarīb hai keh maiṅ (Allāh kī ṭaraf se) bulā 

liyā jā’ūṅ aur maiṅ us daʻwat par labbaik kăh do, tum is 
(merī tablīġhe Risālat) ke mutaʻalliq kyā kăhte ho? 

 Unhoṅ ne ̒ arz ̤kiyā: ham gawāhī dete haiṅ keh be-
shak Āp ṣallá Allāhu ‘alayhi wa-ʻalá Ālihī wa-sallam ne 
ham (tak Allāh Taʻālá kā Dīn durust ṭarīqe se) pahŏṅchā 
diyā aur hameṅ naṣīḥat farmā dī aur is kā ḥaq adā kar 
diyā hai. 

 Phir Āp ṣallá Allāhu ‘alayhi wa-ʻalá Ālihī wa-
sallam ne farmāyā: be-shak maiṅ tum meṅ do ʻaẓīm 
chīzeṅ ch̥or̥e jā rahā hūṅ, jab tak tum in ko thāme 
rakhoge kabhī gum-rāh nahṅī hoṅge. Ek Allāh Taʻālá kī 
Kitāb hai aur dūsrī merī ʻItrat, mere Ahle Bait haiṅ. Be-
shak yeh donoṅ ek dūsre se hargiz judā nah hoṅge yahāṅ 
tak keh donoṅ mere pās Ḥauz ̤par ā’eṅge. Mere baʻd tum 
un donoṅ se sulūk karne men mujhe nigāh meṅ rakhnā 
(merā leḥāẓ karnā). 

 Is Ḥadīs ̲ ko Imām Ibn ʻUqdah ne ʻKitābu al-
Wilāyah’ meṅ naql kiyā hai. 

19. Ḥazr̤at ʻAmir bin Abī Laylá bin Ḍumrah aur 
Ḥazr̤at Ḥud̲h̲ayfah bin Usayd raḍiya Allāhu ‘anhu se 

http://www.tahirulqadribooks.com/


Ḥadīse̲ Sa̲qalain   ﴾35﴿ 

 www.TahirulQadriBooks.com 

marwī hai woh kăhte haiṅ keh jab Rasūl Allāh ṣallá 
Allāhu ‘alayhi wa-ʻalá Ālihī wa-sallam Ḥajjaṫu al-Wadāʻ se 
fāriġh ho kar wāpas nikal rahe the, Āp ṣallá Allāhu ‘alayhi 
wa-ʻalá Ālihī wa-sallam ne is ke ̒ ilāwah ko’ī Ḥaj nahīṅ adā 
kiyā thā, to Āp Juḥfah ke maqām par tashrīf lā’e aur logoṅ 
ko wādiye Baṭḥā’ ke qarībī kīkar ke daraḳhtoṅ ke nīche 
jāne se manʻa farmā diyā. Jab logoṅ ne (mamnūʻah jagah) 
ko ch̥or̥ kar apnā par̥ā’o d̥āl liyā to phir Rasūl Allāh ṣallá 
Allāhu ‘alayhi wa-ʻalá Ālihī wa-sallam ne un daraḳhtoṅ kī 
ṭaraf (kuch̥ afrād) ko bhejā un ke nīche se ṣafā’ī kī ga’ī aur 
logoṅ ke saroṅ par kapr̥e tān diye ga’e. Phir jab Namāz ke 
liye azā̲n dī ga’ī to Āp ṣallá Allāhu ‘alayhi wa-ʻalá Ālihī wa-
sallam un daraḳhtoṅ kī ṭaraf chale aur un ke nīche Namāz 
adā farma’ī. Phir logoṅ kī ṭaraf mutawajjeh huwe. Yeh 
Ġhadīre Ḳhumm kā din thā aur ʻḲhumm’ Juḥfah se ek 
jagah kā nām hai jahāṅ par ek maʻrūf masjid bhī hai. 

 Āp khar̥e huwe aur farmāyā: Ae logo! Be-shak 
Laṭīf-o Ḳhabīr Rab Taʻālá ne mujhe ḳhabar dī hai keh har 
Nabī ko us kī Nubūwat se qabl mabʻūs ̲kiye ga’e Nabī kī 
ʻumr kī niṣf ʻumr dī jātī hai. Be-shak qarīb hai keh maiṅ 
bulāyā jā’ūṅ aur maiṅ us bulāwe ko qubūl bhī kar lūṅ be-

shak mujh se pūch̥ā jā’egā aur (ʻan-qarīb) tum se bhī 
puch̥ā jā’egā. Tum is ke mutaʻalliq kyā kăhte ho? 

 Unhoṅ ne ̒ arz ̤kiyā: ham gawāhī dete haiṅ keh be-
shak Āp ṣallá Allāhu ‘alayhi wa-ʻalá Ālihī wa-sallam ne 
ham tak Dīn ko ṣaḥīḥ ṭarīqe se pahŏṅchā diyā aur (is ke 
pahŏṅchāne) meṅ meḥnat kī aur hameṅ naṣīḥat kī. Allāh 
Taʻālá Āp ṣallá Allāhu ‘alayhi wa-ʻalá Ālihī wa-sallam ko 
jazā’e ḳhair ʻaṭā farma’e. Āp ṣallá Allāhu ‘alayhi wa-ʻalá 
Ālihī wa-sallam ne farmāyā: kyā tum is bāt kī gawahī 
nahīṅ dete ho keh Allāh Taʻālá ek hai aur Muḥammad 
ṣallá Allāhu ‘alayhi wa-ʻalá Ālihī wa-sallam Us ke Rasūl 
aur bande haiṅ. Be-shak Allāh Taʻālá kī Jannat ḥaq hai aur 
Us kī Āg (yaʻnī Jahannam) bhī ḥaq hai aur be-shak maut 
bhī ḥaq hai aur be-shak maut bhī ḥaq hai aur mat ke baʻd 
uth̥ān bhī ḥaq hai. Be-shak Qiyāmat āne wālī hai, be-shak 
Allāh Taʻālá qabroṅ meṅ se logoṅ ko uth̥ā’egā. 

 Unhoṅ ne ʻarz ̤kiyā: hāṅ, ham gawāhī dete haiṅ 
(keh yeh sab isī ṭarḥ hī hai). Phir Āp ṣallá Allāhu ‘alayhi 
wa-ʻalá Ālihī wa-sallam ne farmāyā: Ae Allāh! Tū is par 
gawāh răhnā. 

 Āp ṣallá Allāhu ‘alayhi wa-ʻalá Ālihī wa-sallam ne 
irshād farmāyā: Ae logo! Kyā tum sunte ho? Āgāh raho! 
Be-shak Allāh Taʻālá merā Mawlá hai aur maiṅ tumhārī 
jānoṅ ke tum se ziyādah qarīb hūṅ. Ḳhabar-dār! Jis kā 
maiṅ Mawlá hūṅ to yeh ʻAlī raḍiya Allāhu ‘anhu bhī us kā 
Mawlá hai, aur Ḥazr̤at ʻAlī raḍiya Allāhu ‘anhu ke hāth ko 
pakr̥ā aur baland farmāyā yahāṅ tak keh sārī qaum ne un 
ko păhchān liyā. 

 Āp ṣallá Allāhu ‘alayhi wa-ʻalá Ālihī wa-sallam ne 
mazīd farmāyā: Ae Allāh! Jo ise apnā maḥbūb rakhe to use 
maḥbūb rakh aur jo is se dushmanī rakhe Tū us se 
dushmanī rakh. 

 Āp ṣallá Allāhu ‘alayhi wa-ʻalá Ālihī wa-sallam ne 
farmāyā: maiṅ tumhārā (Ḥauze̤ Kawth̲̲ar) par pesh-raw 
hūṅ aur be-shak tum (ʻan-qarīb) mere sāth Ḥauze̤ 
Kawth̲̲ar par mulāqāt karoge. Woh Ḥauze̤ Kawth̲̲ar jis kī 
chaur̥ā’ī Buṣrá aur Ṣanʻā’ ke mā bain (masāfat) jitnī hai. 
Jitnī sitāroṅ kī taʻdād hai utne us ke pyāle haiṅ jo chāṅdī 
se bane huwe haiṅ. Āgāh raho keh jab tum mere sāth 
(Ḥauze̤ Kawth̲̲ar par) mulāqāt karoge to maiṅ tum se do 
ʻaẓīm chīzoṅ ke mutaʻalliq pūch̥ūṅgā. Pas tum is bāt kā 

ḳhayāl karo keh mere baʻd un ke sāth kaisā sulūk karte 
ho. 

 Unhoṅ ne ʻarz ̤kiyā: Yā Rasūl Allāh! T̲h̲aqalān (do 
ʻaẓīm chīzoṅ) se kyā murād hai? 

 Ḥuzṳ̄r Nabīye Akram ṣallá Allāhu ‘alayhi wa-Ālihī 
wa-sallam ne farmāyā: donoṅ meṅ se ʻaẓīm-tar chīz se 
murād Kitābullāh hai aur woh ek rassi hai jis kā ek sirā 
Allāh Taʻālá ke daste qudrat meṅ hai aur dūsrā sirā 
tumhāre hāthoṅ meṅ hai. Jab tak tum ise mazb̤ūṭī se 
thāme rakhoge gum-rāh nahīṅ hoge aur is ke andar radd-
o badal hargiz nah karnā. Āgāh raho! (Dūsrī chīz) merī 
ʻItrat (mere Ahle Baite Aṭhār) haiṅ. Allāh Taʻālá Laṭīf-o 
Ḳhabīr ne mujhe ḳhabar dī hai keh yeh donoṅ chīz ek 
dūsre se hargiz judā nahīṅ hoṅgī jab tak mere sāth 
mulāqāt nah kar leṅ. Aur maiṅ ne apne Rab Taʻālá se un 
ke liye duʻā kī to mujhe woh chīz ʻaṭā kī ga’ī. So tum un se 
āge nah bar̥ho keh tum halāk ho jā’o aur nah un ko 
sikhā’o kyūṅ-keh woh tum se ziyādah jānte haiṅ. 

 Ibn ʻUqdah ne (is Ḥadīs ̲ ko) ʻKitābu al-Wilāyah’ 
meṅ ʻAbd Allāh bin Sinān aur Abū al-Ṭufayl ke ṭuruq se 
riwāyat kiyā hai. 

20. Ḥazr̤at ʻAbd al-Raḥmān bin ʻAwf raḍiya Allāhu 
‘anhu se marwī hai keh jab Rasūl Allāh ṣallá Allāhu 
‘alayhi wa-ʻalá Ālihī wa-sallam ne Makkah Fatḥ kar liyā to 
Āp ṣallá Allāhu ‘alayhi wa-ʻalá Ālihī wa-sallam Ṭā’if kī 
ṭaraf tashrīf le ga’e aur Ṭā’if kā satrah din yā att̥h̥ārah din 
muḥāṣarah kiyā. Phir bhī Āp ṣallá Allāhu ‘alayhi wa-ʻalá 
Ālihī wa-sallam ne us ko fatḥ nahīṅ kiyā htā to Āp ṣallá 
Allāhu ‘alayhi wa-ʻalá Ālihī wa-sallam ṣubḥ-o shām ko 
wahāṅ se tashrīf le ga’e aur (kisī jagah) par̥ā’o kiyā, phir 
wahāṅ se do-păhăr ke waqt chale. 

 Phir Āp ṣallá Allāhu ‘alayhi wa-ʻalá Ālihī wa-
sallam ne farmāyā: be-shak maiṅ (Ḥauze̤ Kawth̲̲ar) 
tumhārā pesh-raw hūṅgā aur maiṅ tumheṅ apnī ʻItrat se 
mutaʻalliq bhalā’ī karne kī waṣīyat kartā hūṅ. Be-shak 
tumhārī mere sāth mulāqāt kī jagah Ḥauze̤ Kawth̲̲ar hai. 
Qasam hai Us Z̲āt kī Jis ke qabza̤’e qudrat meṅ merī jān 
hai! Tum za̤rūr bah za̤rūr Namāz adā karo, aur za̤rūr bah 
za̤rūr Zakāṫ adā karo, yā maiṅ tumhārī ṭaraf za̤rūr ek aisā 

ādamī bhejūṅgā jo merī ṭaraf se hogā. Woh yaqīnan 
Musalmānoṅ se qitāl karne wāloṅ kī gardanoṅ ko māregā 
aur un ke bachchoṅ ko qaidī banā’egā, logoṅ kā ḳhayāl 
thā keh shāyad is se murad Ḥazr̤at Abū Bakr Ṣiddīq yā 
Ḥazr̤at ʻUmar Fārūq raḍiya Allāhu ‘anhumā hoṅge lekin 
Āp ṣallá Allāhu ‘alayhi wa-ʻalá Ālihī wa-sallam ne Ḥazr̤at 
ʻAlī raḍiya Allāhu ‘anhu kā hāth thāmā aur farmāyā: woh 
shaḳhṣ yeh hai. 

 Is Ḥadīs ̲ko Imām Ibn Abī Shaybah ne riwāyat kiyā 
hai aur Abū Yaʻlá ne bhī ʻAbd al-Raḥmān bin ʻAwf raḍiya 
Allāhu ‘anhu se riwāyat kiyā hai. Is riwāyat kī sanad meṅ 
Ṭalḥah bin Ḥusayn haiṅ jin ko Imām Ibn Maʻīn ne ek 
riwāyat meṅ si̲qah qarār diyā hai aur dūsrī maiṅ un kī 
za̤ʻīf qarār diyā hai. Imām Jawzajānī ne bhī ise za̤ʻīf qarār 
diyā hai. Is Ḥadīs ̲ke bāqī rawī si̲qah haiṅ. 

21. Ḥazr̤at ʻAbd Allāh bin ʻUmar raḍiya Allāhu 
‘anhumā se marwī hai keh āḳhirī kalām jo Rasūl Allāh 
ṣallá Allāhu ‘alayhi wa-ʻalá Ālihī wa-sallam ne farmāyā 
woh yeh thā: mere Ahle Bait ke mutaʻalliq mere jā-nishīn 
bano (yaʻnī jo ḥusne sulūk meṅ un ke sāth rawā rakhtā 
hūṅ tum bhī wohī rakhnā). 

 Ise Imām Ṭabarānī ne is Ḥadīs ̲ko ʻal-Muʻjamu al-
awsaṭ’ meṅ riwāyat kiyā hai. 

22. Ḥazr̤at ʻAlī al-Murtaḍá raḍiya Allāhu ‘anhu se 
se marwī hai keh Ḥuzṳ̄r Nabīye Akram ṣallá Allāhu 
‘alayhi wa-Ālihī wa-sallam ne irshād farmāyā: maiṅ ne 
tumhāre andar (do aisī chīzeṅ) ch̥or̥ī haiṅ jab tak tum 
unheṅ thāme rakhoge to gum-rāh nahīṅ hoge. Woh Allāh 
Taʻālá kī Kitab hai jo keh ek rassī hai jis kā ek sira Allāh 
Taʻālá ke daste qudrat meṅ hai aur dūsrā sirā tumhāre 
hāthoṅ meṅ hai aur (dūsrī) woh mere Ahle Baite Aṭhār 
haiṅ. 

 Is Ḥadīs ̲ko Imām Ibn Abī ʻĀṣim aur Ṭabarānī ne 
riwāyat kiyā hai. 

23. Isī ṭarḥ Imām Dūlābī ne is Ḥadīs ̲ko apnī kitāb 
ʻal-D̲h̲urriyaṫu al-Ṭāhiraṫi al-Nabawīyah’ meṅ Kath̲̲īr 
bin Zayd ke ṭarīq se Muḥammad bin ̒ Umar bin ̒ Alī bin Abī 
Ṭālib raḍiya Allāhu ‘anhum se, unhoṅ ne apne wālid se 
aur unhoṅ ne un ke dādā Ḥazr̤at ʻAlī al-Murtaḍá raḍiya 
Allāhu ‘anhu se aʻlá sanad ke sāth riwāyat kiyā hai aur us 
riwāyat ke alfāẓ yeh haiṅ: be-shak maiṅ ne tumhāre dar-

miyān do aisī ʻaẓīm chīzeṅ ch̥or̥ī haiṅ jab tak tum unheṅ 
thāme rakhoge kabhī gum-rāh nahīṅ hoge, woh Allāh 
Taʻālá kī Kitāb (Qur’ān Ḥakīm) hai, woh ek rassī hai jis kā 
ek sirā us ke daste qudrat meṅ aur dūsrā sirā tumhāre 
hāthoṅ meṅ hai aur mere Ahle Baite Aṭhār haiṅ. 

24. Imām Makkī ne bayān kyā hai keh Imām Jiʻābī 
ne ̒ al-Ṭālibīn’ meṅ in alfāẓ ke sāth riwāyat kiyā hai: be-
shak Rasūl Allāh ṣallá Allāhu ‘alayhi wa-ʻalá Ālihī wa-
sallam ne farmāyā: yaqīnan maiṅ tumhār andar (do ̒ aẓīm 
chīzeṅ) ch̥or̥e jā rahā hūṅ jab tak tum in ko pakr̥e rakhoge 
hargiz gum-rāh nahīṅ hoge. Ek Kitābullāh hai jis kā ek srā 
Allāh Taʻālá ke hāth meṅ hai aur dūsrā tumhāre hāth meṅ 
hai, aur merī ʻItrat mere Ahle Baite Aṭhār haiṅ aur yeh 
donoṅ hargiz judā nahīṅ hoṅge jab tak Ḥauze̤ Kawth̲̲ar 
par mere sāth mulāqāt nah kar leṅ. 

25. Ḥazr̤at ʻAlī al-Murtaḍá raḍiya Allāhu ‘anhu se 
riwāyat hai keh Rasūl Allāh ṣallá Allāhu ‘alayhi wa-ʻalá 
Ālihī wa-sallam ne farmāyā: be-shak merā wiṣāl honā hai 
aur maiṅ ne tumhāre dar-miyān do ʻaẓīm chīzeṅ ch̥or̥ī 
haiṅ: Allāh Taʻālá kī Kitāb aur mee Ahle Bait, tum in 
donoṅ (ko thāmne) ke baʻd hargiz gum-rāh nah hoge. 

Qiyāmat us waqt tak hargiz bar-pā nahīṅ hogī jab tak 
Rasūl Allāh raḍiya Allāhu ‘anhu ke Ṣaḥāba’e kirām raḍiya 
Allāhu ‘anhum ko aise talāsh kiyā jā’egā jis ṭarḥ kisī gum-
shudah chīz ko ṭalab kiyā jā’egā jis ṭarḥ kis shudah-chīz 
ko ṭalab kiyā jā’e aur woh nahpā’ī jā’e. 

 Ise Imām Bazzār ne riwāyat kiyā hai.  

26. Ḥazr̤at Abū D̲h̲arr raḍiya Allāhu ‘anhu ne 
Ḳhāna’e Kaʻbah ke darwāze ke kar̥e ko thāme huwe bayān 
kiyā keh maiṅ ne Rasūl Allāh ṣallá Allāhu ‘alayhi wa-ʻalá 
Ālihī wa-sallam ko farmāte huwe sunā: mere Ahle Baite 
Aṭhār kī misā̲l Ḥazr̤at Nūḥ ‘alayhi al-salām kī kashtī kī 
mānand hai jo is meṅ sawār ho gayā woh najāt pā gayā 
aur jo is se pīch̥e răh gayā woh ġharq ho gayā. 

 Ise Imām Ṭabarānī, Abū Yaʻá aur Ibn ʻAdī ne 
riwāyat kiyā hai.  

 Ḥazr̤at Abū D̲h̲arr (Ġhifārī) raḍiya Allāhu ‘anhu 
se marwī hai, woh Ḳhāna’e Kaʻbah ke darwāze thāme 
huwe bayān karte haiṅ keh maiṅ ne Rasūl Allāh ṣallá 
Allāhu ‘alayhi wa-ʻalá Ālihī wa-sallam ko farmāte huwe 
sunā hai: Ae logo! Maiṅ tumhāre andar do ʻaẓīm chīzeṅ 

chor̥ rahā hūṅ: ek Allāh kī Kitāb hai aur dūsrī merī ʻItrat, 
mere Ahle Baite Aṭhār haiṅ. Donoṅ meṅ se ek ziyādah 
fazī̤lat wālī hai aur woh Kitābullāh hai. Yeh donoṅ hargiz 
judā nahīṅ hoṅge yahāṅ tak keh mere pās Ḥauze̤ 
(Kawth̲̲ar) par mulāqāt kareṅge. Aur be-shak in donoṅ kī 
misā̲l Ḥazr̤at Nūḥ ‘alayhi al-salām kī kashtī kī mānand hai 
jo is meṅ sawār ho gayā woh jānat pā gayā aur jis ne is ko 
ch̥or̥ diyā woh ġharq ho gayā. 

 Ise Imām Fasawī ne riwāyat kiyā hai.  

27. Ḥazr̤at Zayd bin Arqam raḍiya Allāhu ‘anhu se 
marwī hai keh Rasūl Allāh ṣallá Allāhu ‘alayhi wa-ʻalá 
Ālihī wa-sallam ne farmāyā: maiṅ tum maiṅ do ʻaẓīm 
chīzeṅ ch̥or̥e jā rahā hūṅ: ek Allāh Taʻālá kī Kitāb, aur 
dūsrī merī ʻItrat yaʻnī mere Ahle Baite Aṭhār haiṅ. Mere 
baʻd tum in donoṅ se sulūk ʻItrat yaʻnī mere Ahle Baite 
Aṭhār haiṅ. Mere baʻd tum un donoṅ se sulūk karne meṅ 
mujhe nigāh meṅ rakhnā (merā leḥāẓ karnā). Yeh donoṅ 
hargiz ek dūsre se judā nah hoṅge yahāṅ tak keh donoṅ 
mere pās Ḥauze̤ (Kawth̲̲ar) par ā’eṅge. 

 Ise Imām Ḥākim, Nasā’ī, Ṭabarānī, Abū Nuʻaym 
aur Ḳhaṭīb Baġhdādī ne riwāyat kiyā hai. 

28. Ibn ʻUqdah ne Saʻd bin Ṭarīf se unhoṅ ne Aṣbaġh 
bin Nabātah se unhoṅ ne Ḥazr̤at Abū D̲h̲arr Ġhifārī raḍiya 
Allāhu ‘anhu se is ko riwāyat kiyā hai. 

 Ibn ʻUqdah ne Ḥazr̤at Abū Rāfiʻ raḍiya Allāhu 
‘anhu jo Rasūl Allāh ṣallá Allāhu ‘alayhi wa-ʻalá Ālihī 
wa-sallam ke āzād-kadah ġhulām haiṅ, se riwāyat kiyā 
hai keh jab Rasūl Allāh ṣallá Allāhu ‘alayhi wa-ʻalá Ālihī 
wa-sallam Ḥajjaṫu al-Wadāʻ e wāpasī par Ġhadīre Ḳhumm 
ke maqam par jalwah farmā’e huwe to Āp ṣallá Allāhu 
‘alayhi wa-ʻalá Ālihī wa-sallam do-păhăr ke waqt logoṅ se 
ḳhiṭāb karne ke liye khar̥e huwe aur irshād farmāyā: 

 Ae logo! Be-shak maiṅ ne tumhāre dar-miyān do 
ʻaẓīm chīzeṅ ch̥or̥ī haiṅ: bar̥ī ʻaẓīm chīz aur (us se) ch̥otī̥ 
ʻaẓīm chīz. Bar̥ī ʻaẓīm shai jis kā ek sirā Allāh Taʻālá ke 
daste qudrat meṅ hai aur dūsrā sirā tumhāre hāth meṅ 
hai woh Allāh Taʻālá kī Kitāb hai. Agar tum ise thāme 
rakhoge to kabhī gum-rāh nahīṅ hoge aur nah hī ruswā 
hoge. Aur dūsrī ch̥otī̥ ʻaẓīm chīz merī ʻItrat yaʻnī mere 

Ahle Baite Aṭhār haiṅ. Be-shak Allāh Taʻālá Ḳhabīr ne 
mujhe (un donoṅ ke mutaʻalliq) ḳhabar dī hai keh yeh 
donoṅ ek dūsre se hargiz judā nahīṅ hoṅge yahāṅ tak keh 
mere sāth Ḥauze̤ Kawth̲̲ar par mulāqāt kar leṅ. Maiṅ ne 
apne Rab se un donoṅ ke liye yehī māṅgā hai. Ḥauze̤ 
Kawth̲̲ar jis kī chaur̥ā’ī Buṣrá aur Ṣanʻā’ ke dar-miyān 
(masāfat) jitnī hai aur jis ke bartan sitāroṅ kī taʻdād jitne 
haiṅ aur Allāh Taʻālá tum se pūch̥egā keh tum ne mere 
baʻd us kī Kitāb aur mere Ahle Baite Aṭhār ke sāth kyā 
sulūk kiyā hai? 

29. Ḥazr̤at ʻAlī raḍiya Allāhu ‘anhu se marwī hai 
Rasūl Allāh ṣallá Allāhu ‘alayhi wa-ʻalá Ālihī wa-sallam ne 
irshād farmāyā: be-shak maiṅ ne tumhāre dar-miyān do 
chīzeṅ ch̥or̥ī haiṅ. In donoṅ ko (thāmne) ke baʻd tum 
kabhī gum-rāh nahīṅ hoge. Ek Kitābullāh hai aur (dūsrī) 
mere Ahle Nasab mere Ahle Baite Aṭhār) haiṅ. Yeh donoṅ 
hargiz judā nahīṅ hoṅge yahāṅ tak keh mere sāth Ḥauze̤ 
Kawth̲̲ar par mulāqāt kareṅge. 

 Ise Imām Hayth̲̲amī ne riwāyat kiyā hai.  

30. Ḥazr̤at Umme Hānī raḍiya Allāhu ‘anhā se 
marwī hai, Āp farmātī haiṅ: Rasūl Allāh ṣallá Allāhu 
‘alayhi wa-ʻalá Ālihī wa-sallam Ḥaj karne ke baʻd laut,̥ jab 
Ġhadīre Ḳhumm ke maqām par pahŏṅche to Āp ṣallá 
Allāhu ‘alayhi wa-ʻalá Ālihī wa-sallam ne (wahāṅ par 
maujūd qarībī) daraḳhtoṅ ke nīche se ṣafā’ī kā ḥukm diyā. 
Phir Āp ṣallá Allāhu ‘alayhi wa-ʻalá Ālihī wa-sallam do-
păhăr ke waqt ḳhuṭbah dene ke liye khar̥e huwe aur 
farmāyā: Ae logo! Be-shak qarīb hai keh mujhe (Allāh kī 
ṭaraf) bulā liyā jā’e aur maiṅ woh bulāwā qubūl bhī kar 
lūṅ. Maiṅ ne tumhāre dar-miyān (do ʻaẓīm) chīzeṅ ch̥or̥ī 
haiṅ tum ab is ke baʻd kabhī gum-rāh nahīṅ hoge. Ek 
Allāh Taʻālá kī Kitāb hai jis kā ek sirā Allāh Taʻālá ke daste 
qudrat meṅ hai aur dūsrā sirā tumhāre hāthoṅ meṅ hai 
aur dūsrī ḥaq chīz merī ʻItrat yaʻnī mere Ahle Baite Aṭhār 
haiṅ. Maiṅ tumheṅ apne Ahle Bait se mutaʻalliq Allāh 
Taʻālá kī yād dilātā hūṅ. Āgāh raho yeh donoṅ hargiz judā 
nahīṅ hoṅge yahāṅ tak keh Ḥauze̤ Kawth̲̲ar par mere sāth 
mulāqāt kareṅge. 

 Ibn ʻUqdah ne yeh Ḥadīs ̲ʻAmr bin Saʻīd bin ʻUmar 
bin Jaʻdah bin Hubayrah se unhoṅ ne apne wāld se 

riwāyat kī hai keh unhoṅ ne Ḥazr̤at Umme Hānī ko aise 
kăhte huw sunā hai. 

31. Ḥazr̤at Umme Salamah raḍiya Allāhu ‘anhu se 
marwī hai, Āp farmatī haiṅ: Rasūl Allāh ṣallá Allāhu 
‘alayhi wa-ʻalá Ālihī wa-sallam ne Ġhadīre Ḳhumm ke 
maqām par Ḥazr̤at ʻAlī raḍiya Allāhu ‘anhu kā hāth pakr̥ā 
aur ise itnā balanad farmāyā keh ham ne Āp ṣallá Allāhu 
‘alayhi wa-ʻalá Ālihī wa-sallam kī baġhal-mubārak kī 
safedī ko dekh liyā, phir Āp ṣallá Allāhu ‘alayhi wa-ʻalá 
Ālihī wa-sallam ne farmāyā: jis kā maiṅ Mawlā hūṅ, ʻAlī 
raḍiya Allāhu ‘anhu bhī us kā Mawlā hai. 

 Phir Āp ṣallá Allāhu ‘alayhi wa-ʻalá Ālihī wa-
sallam ne farmāyā: Ae logo! Maiṅ tumhāre dar-miyān do 
ʻaẓīm chīzeṅ ch̥or̥e jā rahā hūṅ, woh Kitābullāh aur merī 
ʻItrat (yaʻnī mere Ahle Bait) haiṅ. Yeh donoṅ ek dūsre se 
hargiz judā nahīṅ hoṅge yahāṅ tak keh mere sāth Ḥauze̤ 
Kawth̲̲ar par ikatt̥h̥e mulāqāt kareṅge. 

 Ibn ʻUqdah ne yeh Ḥadīs ̲ʻUrwah bin Ḳhārijah se, 
unhoṅ ne Ḥazr̤at Fāṭīmah bint ̒ Alī raḍiya Allāhu ‘anhumā 

se unhoṅ ne Ḥazr̤at Umme Salamah raḍiya Allāhu ‘anhā 
se aisīe hī riwāyat kī hai. 

32. Ibn ʻUqdah ne ʻUrwah bin Ḳhārijah ke ṭarīq se 
Ḥuzṳ̄r Nabīye Akram ṣallá Allāhu ‘alayhi wa-Ālihī wa-
sallam kī ṣāḥib-zādī Sayyidah Ḥazr̤at Fāṭīmah raḍiya 
Allāhu ‘anhā se in alfāẓ ke sāth is Ḥadīs ̲ko riwāyat kiyā 
hai, woh bayān kartī haiṅ: maiṅ ne apne wālide girāmī 
(Ḥuzṳ̄r Nabīye Akram ṣallá Allāhu ‘alayhi wa-Ālihī wa-
sallam) ke maraze̤ wiṣāl meṅ Āp ṣallá Allāhu ‘alayhi wa-
ʻalá Ālihī wa-sallam ko farmāte huwe sunā hai aur us waqt 
Āp ṣallá Allāhu ‘alayhi wa-ʻalá Ālihī wa-sallam kā ḥujra’e 
mubārak Āp ṣallá Allāhu ‘alayhi wa-ʻalá Ālihī wa-sallam 
ke Ṣaḥāba’e kirām raḍiya Allāhu ‘anhum se bharā huwā 
thā. 

 Ae logo! Mujhe yaqīn hai keh merā wiṣāl jald ho 
jā’egā aur mujhe bulā liyā jā’egā. Aur maiṅ ne păhle hī 
tumheṅ ek bāt batā dī hai. Āgāh raho! Be-shak maiṅ 
tumhāre dar-miyān apen Rab kī Kitāb aur apnī ʻItrat Ahle 
Bait ko ch̥or̥e jā rahā hūṅ. 

 Phir Āp ṣallá Allāhu ‘alayhi wa-ʻalá Ālihī wa-
sallam ne Ḥazr̤at ʻAlī raḍiya Allāhu ‘anhu kā hāth pakr̥ā 
aur use baland kiyā aur phir farmāyā: yeh ʻAlī (raḍiya 
Allāhu ‘anhu) hai jo Qur’ān Majīd ke sāth haiṅ aur Qur’ān 
Majīd ̒ Alī (raḍiya Allāhu ‘anhu) ke sāth hai. Yeh donoṅ ek 
dūsre se judā nahīṅ hoṅge yahāṅ tak keh mere sāth 
Ḥauze̤ Kawth̲̲ar par mulāqāt kareṅge. Maiṅ in donoṅ ke 
mutaʻalliq tum se sawāl karūṅgā keh tum ne in donoṅ ke 
sāth kyā sulūk kiyā? 

33. Ḥazr̤at ʻAbd al-Raḥmān bin ʻAwf raḍiya Allāhu 
‘anhu se marwī hai keh Rasūl Allāh ṣallá Allāhu ‘alayhi 
wa-ʻalá Ālihī wa-sallam ne farmāyā: maiṅ tumheṅ apnī 
ʻItrat se mutaʻalliq bhalā’ī karne kī waṣīyat kartā hūṅ aur 
be-shak merā tumhāre sāth mulāqāt karne kā maqām 
Ḥauze̤ Kawth̲̲ar hai. 

 Ise Imām Ḥākim, Ibn Abī Shaybah, Abū Yāʻlá aur 
Bazzār ne riwāyat kiyā hai.  

34. Ḥazr̤at Abū Saʻīd Ḳhudrī raḍiya Allāhu ‘anhu se 
marwī hai kehrs ṣallá Allāhu ‘alayhi wa-ʻalá Ālihī wa-
sallam ne farmāyā: be-shak Allāh Taʻālá kī tīn ḥurmateṅ 

haiṅ, in kī ḥifāẓat kī Allāh Taʻālá Us ke Dīn aur dunyā 
(donoṅ) kī ḥifāẓat farmā’egā. Jo shaḳhṣ in kī ḥifāẓat nahīṅ 
karegā Allāh Taʻālá us kī (dunyā aur ĀḲhirat kī) kisī chīz 
kī ḥifāẓat nahīṅ farmā’egā. 

 ʻArz ̤ kiyā gayā: Yā Rasūl Allāh! Woh kaun sī tīn 
ḥurmateṅ haiṅ? 

 Āp ṣallá Allāhu ‘alayhi wa-ʻalá Ālihī wa-sallam ne 
farmāyā: Islām kī ḥurmat, merī ḥurmat aur mere nasab-
pāk kī ḥurmat. 

 Ise Imām Ṭabarānī ne ʻal-Muʻjamu al-awsaṭ’ aur 
ʻal-Muʻjamu al-kabīr’ meṅ ise riwāyat kiyā hai. 

35. Imām Ḥākim ne ʻal-Mustadrak’ meṅ Salāmah 
bin Rawḥ se, unhoṅ ne ʻUqay bin Ḳhālid se aur unhoṅ 
ne Ibn Shihāb se riwāyat hai keh Ḥazr̤at ʻAbd Allāh bin 
T̲h̲aʻlabah raḍiya Allāhu ‘anhu ne kahā keh Rasūl Allāh 
ṣallá Allāhu ‘alayhi wa-ʻalá Ālihī wa-sallam ne farmāyā: 
Allāh Taʻālá ne mujhe apne qarābat-dāroṅ ke sāth (ḥusne 
sulūk) karne kī waṣīyat kī aur mujhe ḥukm diyā keh maiṅ 
(ḥusne sulūk) kī ibtedā’ (apne chachā) Ḥazr̤at ʻAbbās 
raḍiya Allāhu ‘anhu se karūṅ. 

36. ʻAbd Allāh bin Kath̲̲īr se bhī is jaisī marfūʻ muʻḍal 
riwāyat naql kī ga’ī hai. 

37. Ḥāfiẓ Jamāl al-Dīn Zarandī apnī kitāb ʻDuraru 
al-simṭayn’ meṅ Ibrāhīm Ibn Shabbah Anṣārī se 
riwāyat karte haiṅ, unhoṅ ne kahā: maiṅ Aṣbaġh bin 
Nabātah ke pās baith̥ā thā to unhoṅ ne kahā: kyā maiṅ 
tujhe woh taḥrīr nah par̥hā’ūṅgā jo mujhe Ḥazr̤at ʻAlī 
raḍiya Allāhu ‘anhu ne likhwā’ī? Unhoṅ ne woh ṣaḥīfah 
nikālā jis meṅ yeh likhā huwā thā: 

 Yeh woh waṣīyat-nāmah hai jis kī Ḥazr̤at 
Muḥammad ṣallá Allāhu ‘alayhi wa-ʻalá Ālihī wa-sallam 
ne apne Ahle Bait aur apnī Ummat ko waṣīyat farmā’ī. Āp 
ṣallá Allāhu ‘alayhi wa-ʻalá Ālihī wa-sallam ne apne Ahle 
Bait ko Allāh Taʻālá se d̥arne aur Us kī iṭāʻat lo lāzim 
pakar̥ne kī waṣīyat farma’ī aur apnī Ummat ko Ahle Baite 
Aṭhār ko lāzim pakar̥ne kī waṣīyat farmā’ī. (Ḥuzṳ̄r Nabīye 
Akram ṣallá Allāhu ‘alayhi wa-Ālihī wa-sallam ke) Ahle 
Baite Aṭhār apne Nabīye Mukarram ṣallá Allāhu ‘alayhi 
wa-ʻalá Ālihī wa-sallam kī panāh leṅge aur un ke pairau-

kār wa mutaʻalliqīn Qiyāmat ke Din un (yaʻnī Ahle Baite 
Aṭhār) kī panāh leṅge. Be-shak woh tumheṅ gum-rāhī ke 
darwāze meṅ hargiz nahīṅ dāḳhil kareṅge aur tumheṅ 
hidāyat ke darwāze se hargiz bāhar nahīṅ nikāleṅge. 

 Ḥāfiẓ Ibn Ḥajar al-ʻAsqalānī ne Fatḥu al-
Bārī meṅ (murāqabah ke maʻná bayān karte 
huwe) kahā hai: kisī chīz kā murāqabah karne kā 
maṭlab yeh keh us chīz kī ḥifāẓat karnā; unhoṅ ne 
kahā: Āp ṣallá Allāhu ‘alayhi wa-ʻalá Ālihī wa-
sallam kī un ke mutaʻalliq ḥifāẓat karo. Un ko nah 
to taklīf do aur nah hī un ke sāth ko’ī burā sulūk 
karo. 

 Imām Buḳhārī ne apnī Ṣaḥīḥ meṅ riwāyat 
kiyā hai. Ḥazr̤at Abū Bakr Ṣiddīq raḍiya Allāhu 
‘anhu kā qaul hai, unhoṅ ne farmāyā: Ae logo! 
Ahle Baite Aṭhār ke mutaʻalliq Ḥazr̤at 
Muḥammad ṣallá Allāhu ‘alayhi wa-ʻalá Ālihī wa-
sallam (kī ḳhụsh-nūdī) nigāh meṅ rakho. 

38. Muḥibb al-Dīn al-Ṭabarī ne ʻD̲h̲aḳhā’iru al-
ʻuqbá’ meṅ riwāyat kiyā hai keh Rasūl Allāh ṣallá Allāhu 

‘alayhi wa-ʻalá Ālihī wa-sallam ne farmāyā: mere Ahle 
Baite Aṭhār ke sāth bhalā’ī ṭalab karo. Be-shak maiṅ Kal 
(Qiyāmat ke Din) un kī ṭaraf se jhagr̥ā karne wālā hūṅgā. 
Jis kā maiṅ Ḳhaṣīm hūṅġā maiṅ us kī ṭaraf se jhagr̥ā 
karūṅgā. Aur jis se maiṅ jhagr̥ā karūngā woh Jahannam 
meṅ dāḳhil hogā. Aur ek aur Ḥadīs ̲meṅ Āp ṣallá Allāhu 
‘alayhi wa-ʻalá Ālihī wa-sallam ne farmāyā: jis ne mere 
Ahle Bait ke mutaʻalliq merī ḥifāẓat kī us ne Allāh Taʻālá 
ke hāṅ ʻăhd puḳhtah kar liyā.  

 Muḥibb al-Dīn Ṭabarī ne kahā hai: Abū Saʻd aur 
Mullā ʻAlī Qārī ne apnī kutube Sīrat meṅ yeh Ḥadīs ̲naql 
kī hai. 

 Imām Muḥibb al-Dīn Ṭabarī ne hī riwāyat 
kiyā hai keh Ḥuzṳ̄r Nabīye Akram ṣallá Allāhu 
‘alayhi wa-Ālihī wa-sallam ne farmāyā: maiṅ aur 
mere Ahle Bait Jannat meṅ ek daraḳht (kī 
mānand) haiṅ aur is kī shāḳheṅ dunyā meṅ haiṅ, 
jis ne hameṅ thām liyā us ne apne Rab kī ṭaraf 
apnā rāstah banā liyā. 

 Imām Muḥibb al-Dīn Ṭabarī ne is Ḥadīs ̲kī 
bhī taḳhrīj kī hai keh (Rasūl Allāh ṣallá Allāhu 
‘alayhi wa-ʻalá Ālihī wa-sallam ne irshād 
farmāyā): mere baʻd meṅ āne wālī Ummat meṅ 
mere Ahle Baite Aṭhār meṅ se ʻadl karne wāle 
A’immah hoṅge jo is Dīn se ġhāliyoṅ (intehā-
pasandoṅ) kī taḥrīf aur bāṭil ko iḳhtiyār karne 
wāloṅ kī man-ghar̥at bātŏn aur jāhiloṅ k ta’wīlāt 
kī nafī kareṅge. Āgāh raho! Be-shak tumhāre 
A’immah Allāh Taʻālá kī ṭaraf tumhārā wafd haiṅ. 
So tum ḳhayāl rakho keh kis ko Allāh kī bār-gāh 
meṅ apnā wafd banāte ho. 

39. Imām Aḥmad bin Ḥanbal ne apnī kitāb ̒ Faḍā’ilu 
al-Ṣaḥābah’ meṅ Ḥumayd bin ʻAbd Allāh bin Yazīd se 
marfūʻ Ḥadīs ̲ kī taḳhrīj kī hai keh (Rasūl Allāh ṣallá 
Allāhu ‘alayhi wa-ʻalá Ālihī wa-sallam ne irshād 
farmāyā): tamām taʻrīfeṅ Allāh Taʻālá ke liye haiṅ jis ne 
hamāre Ahle Bait ko Ḥikmat se nawāzā. 

40. Ḥazr̤at Abū Saʻīd Ḳhudrī raḍiya Allāhu ‘anhu se 
riwāyat hai keh Ḥuzṳ̄r Nabīye Akram ṣallá Allāhu ‘alayhi 
wa-Ālihī wa-sallam ne farmāyā: sun lo! Merā Jāmah-dān 

(rāz-dān) jis semaiṅ ārām pātā hūṅ mee Ahle Bait haiṅ 
aur merī qābile eʻtemād jamāʻat Anṣār haiṅ. In ke khaṭā-
kāroṅ se dar-guzar karo aur nek-kāroṅ ko qubūl karo. 

 Ise Imām Aḥmad, Tirmid̲h̲ī, Ibn Abī Shaybah aur 
Abū Yaʻlá ne riwāyat kiyā hai. Imām Tirmid̲h̲ī ne farmāyā: 
yeh Ḥadīs ̲ḥasan hai. 

41. Isī ṭarḥ Imām Daylamī ne Ḥazr̤at Abū Saʻīd 
Ḳhudrī raḍiya Allāhu ‘anhu ke ṭarīq se in alfāẓ se riwāyat 
naql kī hai: mere Ahle Bait aur Anṣār merī jamāʻat aur 
merā jāmah-dān haiṅ. Aur bāqī lafẓ usī ṭarḥ haiṅ. 

al-Tanbīhāt 
 Yahāṅ kuch̥ tanbīhāt haiṅ: 

Aḥaduhā 
 Un meṅ se ek Āp ṣallá Allāhu ‘alayhi wa-ʻalá 
Ālihī wa-sallam kā woh qaul-mubārak hai jise Imām 
Muslim aur dīgar A’immah ne riwāyat kiyā hai. (Is ke 
alfāẓ haiṅ): ʻMaiṅ tumhāre dar-miyān do ʻaẓīż chīzeṅ 
ch̥or̥bne wālā hūṅ’. 

 Is se murād hai: ʻat kī Kitāb aur (Āp ṣallá Allāhu 
‘alayhi wa-ʻalá Ālihī wa-sallam kī) pākīzah Āl’. Jaisā keh 
păhle guzar chukā hai aur Ḥuzṳ̄r Nabīye Akram ṣallá 
Allāhu ‘alayhi wa-Ālihī wa-sallam ne un donoṅ kā nām un 
kī ʻaẓamat aur shān ke sabab ʻT̲h̲aqalayn’ rakhā. Jaisā keh 
ʻAllāmah Zubaydī ne kahā hai: ʻth̲̲iqal’ par jab ḥarakat dī 
jā’e to luġhat meṅ matāʻe safar par bolā jātā hai. Is kī 
jamʻa Allāh ath̲̲qāl hai aur ham ʻumdah chīz jis kī ḥifāẓat 
kī jātī hai woh qābile qadr aur us kā wazn hotā hai. 

 Yeh bhī kahā gayā hai keh isī se Ḥadīse̲ Nabawī 
hai: be-shak maiṅ tumhāre dar-miyān do ʻaẓīm chīzeṅ 
ch̥or̥ne wālā hūṅ: Allāh Taʻālá kī Kitāb aur mee Ahle Bait. 
Aur mazīd kahā: T̲h̲aqalān meṅ ins-o jin (shāmil haiṅ) aur 
ath̲̲qāl: zamīn ke ḳhazāne aur us ke andar madfūn faut-
shudagān ko kăhte haiṅ. 

 Baʻz ̤ne kahā hai: ahammīyat aur nafāsat wālī shai 
ko ̒ th̲̲iqal’ kăhte haiṅ aur us kā tasn̲iyah ̒ th̲̲aqalān’ ātā hai 
(aur is se murād) ins-o jin) haiṅ aur yeh donoṅ apnī ʻaql 
ke sabab munfarid hone kī waj·h se tamām ḥaiwānāt apr 
fazī̤lat rakhte haiṅ, yeh donoṅ guroh zamīn ke bāsī haiṅ. 

 Imām Samhūdī ne ʻJawāhiru al-ʻiqdayn’ meṅ 
kahā hai, (jis kā) ḥāṣile kalām ye hai keh jab har shai 
Qur’āne ʻAẓīm se (sā̲bit) hai aur (Āp ṣallá Allāhu ‘alayhi 
wa-ʻalá Ālihī wa-sallam ke) Āle Aṭhār ʻulūme ladunnī, 
asrār aur sharʻī ʻumdah ḥikam-o maʻārif kā ʻaẓīm 
ḳhazānah haiṅ to isī waj·h se Ḥuzṳ̄r Nabīye Akram ṣallá 
Allāhu ‘alayhi wa-Ālihī wa-sallam ne in donoṅ ashyā’ par 
ʻth̲̲aqalayn’ kā lfāẓ bolā hai. 

 Is kī ṭaraf baʻz ̤ sābiqah ṭuruq se marwī Aḥādīs ̲
meṅ Āp ṣallá Allāhu ‘alayhi wa-ʻalá Ālihī wa-sallam kā 
Ahle Baite Aṭhār se taʻlīm ḥāṣil karne aur un kī iqtedā’ ko 
lāziman iḳhtiyār karne kī tarġhīb denā bhī rāh-numā’ī 
kartā hai aur Āp ṣallá Allāhu ‘alayhi wa-ʻalá Ālihī wa-
sallam kī woh Ḥadīs ̲(bhī shāhid hai) jo Imām Aḥmad ne 
riwāyat kī hai keh ʻtamām taʻrīfeṅ Allāh Taʻālá ke liye 
haiṅ jis ne hamāre Ahle Bait ko Ḥikmat se nawāzā hai’. 

 Aur bayān kiyā gayā hai keh Āp ṣallá Allāhu 
‘alayhi wa-ʻalá Ālihī wa-sallam ne in kā nām ʻth̲̲aqalayn’ 
is liye rakhā keh in donoṅ ko thāme rakhnā, aur jo kuch̥ 
in donoṅ se ḥāṣil kiyā jā’e us par ʻamal karnā, aur un 

donoṅ ke ḥuqūq kī ḥifāẓat karnā aur in donoṅ kī ʻizzat-o 
ḥurmat ke wujūb par qā’im răhnā sa̲qīl aur bhārī hai. 

 Kahā gayā hai keh aur is se Allāh Taʻālá kā yeh 
farmān: ʻham ʻan-qarīb Āp par ek bhārī farmān nāzil 
kareṅge.’ is liye keh Allāh Taʻālá ke tamām Awāmir wa 
Farā’iz ̤aur Nawāhī us takalluf ke sāth adā kiye jāte haiṅ 
jo bhārī ho. 

 Kahā gayā hai keh ʻth̲̲aqīla’ (se murād aisī chīz 
hai) jis kā wazn ho aur woh ʻumdah qadr rakhtī ho. Aur 
yeh păhlī bāt kī hī tā’īd hai. 

T̲h̲ānīhā 
 Dūsrā qaul un hastiyoṅ ke mutaʻalliq hai jis meṅ 
Ahle Baite Aṭhār aur Āp ṣallá Allāhu ‘alayhi wa-ʻalá Ālihī 
wa-sallam kī ʻItrat ko lāziman iḳhtiyār karne kī tarġhīb 
dilā’ī ga’ī hai aur woh Allāh Taʻālá kī Kitāb se ʻĀlim haiṅ, 
isī liye Ḥuzṳ̄r Nabīye Akram ṣallá Allāhu ‘alayhi wa-Ālihī 
wa-sallam ne un ke ʻilāwah kisī ko lāzim pakar̥ne par 
nahīṅ ubhārā. Aur woh aisī hastiyāṅ haiṅ jin ke aur 
Kitābullāh ke dar-miyān ko’ī iftirāq wāqeʻ nahīṅ hogā 
yahāṅ tak keh (Ḥuzṳ̄r Nabīye Akram ṣallá Allāhu ‘alayhi 

wa-Ālihī wa-sallam ke sāth) Ḥauze̤ Kawth̲̲ar par mulāqāt 
kareṅge. Aur isī waj·h se Ḥuzṳ̄r Nabīye Akram ṣallá Allāhu 
‘alayhi wa-Ālihī wa-sallam ne irshād farmāyā: merī Ahle 
Baite Aṭhār se āge nah bar̥ho warnah halāk ho jā’oge aur 
nah in se pīch̥e răhnā keh halāk ho jā’o. 

 Ek dūsre ṭarīq meṅ Āp ṣallá Allāhu ‘alayhi wa-ʻalá 
Ālihī wa-sallam ne apnī ʻItrat ke mutaʻalliq farmāyā: tum 
un se āge nah bar̥hnā warnah halāk ho jā’oge aur nah hī 
un ko sukhā’o (kyūṅ-keh) woh tum se ziyādah jānte hain. 

 Aur (Ḥuzṳ̄r Nabīye Akram ṣallá Allāhu ‘alayhi wa-
Ālihī wa-sallam kī ʻItrat ko) dīgar ʻUlamā’ se ziyādah (ʻilm 
lene kī ġharaz)̤ se ubhārne par ḳhāṣ kiyā gayā jis par 
sābiqah Aḥādīs ̲mushtamil haiṅ aur dalālat kartī haiṅ. 

 Imām Aḥmad bin Ḥanbal se marwī Ḥadīs ̲ke alfāẓ 
yeh haiṅ: Ḥuzṳ̄r Nabīye Akram ṣallá Allāhu ‘alayhi wa-
Ālihī wa-sallam ke pās Ḥazr̤at ʻAlī bin Abī Ṭālib raḍiya 
Allāhu ‘anhumā kī jānib se kiye ga’e faiṣle kā zi̲kr kiyā 
gayā to Āp ṣallá Allāhu ‘alayhi wa-ʻalá Ālihī wa-sallam ko 
bhalā lagā aur farmāyā: ʻTamām taʻrīfeṅ Allāh Taʻālá ke 
liye haiṅ jis ne hamārī Ahle Bait ko Ḥikmat se nawāzā’. 

 Is bāt meṅ bhī ko’ī iḳhfā’ nahīṅ keh Ahle Baite 
Aṭhār raḍiya Allāhu ‘anhum Quraysh kā ḳhulāṣah haiṅ. 
(Ḥuzṳ̄r Nabīye Akram ṣallá Allāhu ‘alayhi wa-Ālihī wa-
sallam ke) guzashtah aqwāl ke păhle ḥiṣṣah meṅ Āp ṣallá 
Allāhu ‘alayhi wa-ʻalá Ālihī wa-sallam kā Ahle Bait se 
mutaʻalliq yeh irshād zi̲kr kiyā jā chukā hai, jaisā keh Āp 
ṣallá Allāhu ‘alayhi wa-ʻalá Ālihī wa-sallam ne (Quraysh 
se mutaʻalliq) farmāyā: ʻAe logo! Tum Quraysh se āge nah 
bar̥ho warnah halāk ho jā’oge, aur nah un se pīch̥e raho 
warnah gum-rāh ho jā’oge aur un ko mat sikhā’o (bal-
keh) un se (ʻilm) sīkho, kyūṅ-keh woh tum se ziyādah 
jānte haiṅ. 

 Agar yeh sawāl kiyā jā’e keh taḳhṣīṣe Quraysh kī 
riwāyat aur taḳhṣīṣe Ahle Baite Aṭhār kī riwāyat ke dar-
miyān taṭbīq kaise kī jā’egī? Ham is ke jawāb meṅ 
kaheṅge keh Ahle Baite Aṭhār Āp ṣallá Allāhu ‘alayhi wa-
ʻalá Ālihī wa-sallam kī ʻItrate muqaddasah muṭlaqan 
Quraysh se ziyādah ḳhāṣ haiṅ kyūṅ-keh Quraysh Ahle 
Baite Aṭhār aur ġhair-Ahle Bait ko shāmil haiṅ, jaisā keh 
păhle bayān ho chukā hai aur yeh uṣūl musallamah hai 
keh ʻām haiṅ se kisī fard ko ḳhāṣ karnā aur use usī ʻām ke 

ḥukm ke za̲il meṅ bayān karnā, us ʻām ke usī farde ḳhāṣ 
par măḥṣūr hone kā taqāzā̤ nahīṅ kartā aur yehī bāt 
ziyādah durust hai, bal-keh woh us kī shān aur qadr—o 
manzilat ke mutaʻalliq mazīd ehtemām aur us ̒ ām se is ke 
eḥtemāl taḳhṣīṣ kī nafī kā fā’edah detā hai. 

T̲h̲ālith̲̲uhā 
Tīsrā qaul: Is se yeh bāt bhī wāze̤ḥ hotī hai keh Āp ṣallá 
Allāhu ‘alayhi wa-ʻalá Ālihī wa-sallam ke Ahle Bait aur 
ʻItrate ṭāhirah meṅ se jin kā dāman lāziman thāme 
rakhnā hai woh har zamāne meṅ maujūd haiṅ aur 
Qiyāmat ke qā’im hone tak har zamāne meṅ pā’e jāte 
raheṅge ḥattá keh mazk̲ūrah Ḥadīse̲ mubārakah meṅ bhī 
un ke dāman ko lāzim thāme rakhne kī tarġhīb hai jaisā 
keh Kitābullāh ko lāzim thāmne ḳā ḥukm hai. Isī waj·h se 
woh (Ahle Baite Aṭhār) zamīn wāloṅ ke liye amān haiṅ, 
jab woh chale jā’eṅge to zamīn wāle bhī chale jā’eṅge 
(yaʻnī Qiyāmt ā jā’egī). 

 Abū al-Ḥasan Maġhāzilī ne Mūsá bin Qāsim ke 
ṭarīq se ek riwāyat kī taḳhrīj kī hai keh ʻAlī bin Jaʻfar ne 
Ḥazr̤at Imām Ḥasan raḍiya Allāhu ‘anhu se Allāh Taʻālá ke 

qaul [  مِصْبَاح فیِْهَا   ke mutaʻalliq sawāl kiyā to Āp ne [كَمِشْكوٰةٍ 
farmāyā: Mishkāṫ se murād Sayyidah Fāṭimah raḍiya 
Allāhu ‘anhā aur shajrah-mubārak se murād Ḥazr̤at 
Ibrāhīm ‘alayhi al-salām haiṅ. 

 [ شَرْقِ  غَرْبِ   ةٍ ی َ لاَ  لاَ  ةٍ ی َ و َ  ] se murād nah ko’ī Yahūdī aur nah 
ko’ī Naṣrānī hai. 

 Āyat ke is ḥiṣṣah [ هَا یْ زَ   كاَد  یَ  ن وْر  علَیٰ ن وْرٍ - وَ لوَْ لمَْ تمَْسَسْه  ناَر     ء  یْ  ضِ ی    ت  ] ke bāre 
meṅ farmāyā: un meṅ se ek ke baʻd ek Imām hogā. 

 Aur Āyaat ke is ḥiṣṣah [ شَآء  ی َ اللّ ٰ  لنِ وْرِهٖ مَنْ    ی هْدِ یَ  ] ke bāre meṅ 
farmāyā hai keh Allāh jise chāhtā hai hamārī Imāmat (kī 
maʻrefrat) tak pahŏṅchā detā hai. 

 Āp kā yeh qaul: ̒  
 
 is kā maṭlab yeh hai keh ’مِنْھَا إِمَامٌ بَعْدَ إمَام

Dīne (Muṣṭafawī) meṅ un ke Imām hoṅge jin kī iqtedā’ kī 
jā’egī aur un ke dāman ko thāmnā lāzim hogā aur un kī 
ṭaraf (masā’il) meṅ rujūʻ kiyā jā’egā. 

 Is par Ḥuzṳ̄r Nabīye Akram ṣallá Allāhu ‘alayhi 
wa-Ālihī wa-sallam kī yeh Ḥadīs ̲ gawāhī detī hai: mere 
badʻ meṅ āne wālī mirī Ummat meṅ mere Ahle Bait se ̒ adl 
karne wāle hoṅge jo is Dīn se ġhāliyoṅ (intehā-pasandoṅ) 

kī taḥrīf aur bāṭil-pasandoṅ kī man-ġhar̥at bātoṅ aur 
jāhiloṅ kī ta’wīlāt kī nafī kareṅge. 

 Ham ne păhlī qism meṅ ek Ḥadīs ̲pesh kar dī hai 
jis kā maʻná hai: baʻd meṅ āne wālī merī Ummat meṅ ʻadl 
karne wāle Dīn ke is ʻilm ko ḥāṣil kareṅge jo is Dīn se 
ġhāliyoṅ (intehā-pasandoṅ) kī taḥrīf, bāṭil-pasandoṅ kī 
man-ghar̥at bātoṅ aur jāhiloṅ kī ta’wīlāt kī nafī kareṅge. 
Yeh ḥukm ̒ ām hai aur Ahle Baite Aṭhār usī kā ḥiṣṣah haiṅ. 

